
Янги Ўзбекистон орзуси! Бу шунчаки, 
орзу эмас, у йиллар давомида халқимиз ис-
таган, қалбининг энг тубида асраб-авайлаб 
келган улкан мақсади, интилиши, яратувчан-
лик кучидир. Муҳими, эртанги кунга бўлган 
ишончи, катта мақсадлар сари бошлайдиган 
қувват манбаидир. 

Президентимиз Янги Ўзбекистон ғоя
сини илгари сурганида халқимиз буни катта 
орзу-умидлар билан қарши олди. Бугун Қо-
рақалпоғистоннинг энг олис овулидан тортиб, 
Тошкент шаҳрининг марказигача, гўзал воҳа-
дан, сўлим водийгача бўлган барча ҳудудда ана 

Ўзбекистон Республикасида хизмат кўрсатган журналист 
Салим Дониёровнинг янги китоби тақдимоти бўлиб ўтди.

шу янгиланиш, ўсиш ва ўзгариш шукуҳи ҳукм 
суряпти. Қувонарлиси, бу янгиланишлар сабаб 
халқимиз ҳаётдан рози бўлиб яшай бошлади. 
Бор-йўғи 8-9 йил аввал бошланган ислоҳот-
ларни бугун дунё тан олди. Бир қарашда маз-
кур ўзгаришларни бор бўй-басти билан ҳис 
этмаслигимиз мумкин. Негаки инсонда янги-
ликларга тез кўникиш туйғуси бор. Шу боис, 
у кечаги янгиланишлар эмас эртанги мар-
ралар ҳақида кўпроқ ўйлайди. Аммо вақти-
вақти билан босиб ўтилган йўлни эслаш, таҳ-
лил этиш зарур. 

“ЯНГИ ЎЗБЕКИСТОН ОРЗУСИ” – МАМЛАКАТИМИЗДА 
КЕЧАЁТГАН ИЖОБИЙ ЭВРИЛИШЛАР ТАРАННУМИ

Ўзбекистон Республикаси Президенти Шавкат Мирзиёев 6 ноябрь куни Вашингтон шаҳрига амалий ташрифи 
доирасида Оқ уйда Америка Қўшма Штатлари Президенти Дональд Трамп билан учрашув ўтказди.

АҚШ Президенти 
Дональд Трамп “Truth Social” 
ижтимоий тармоғидаги саҳифасида 
қуйидаги постни ёзиб қолдирди:

“Америка Қўшма Штатлари ва Ўзбекистон 
ўртасидаги мисли кўрилмаган савдо-
иқтисодий келишувни эълон қилишдан 
мамнунман. Яқин уч йил ичида Ўзбекистон 
Американинг муҳим минераллар, 
авиация, автомобиль бутловчи қисмлари, 
инфратузилма, қишлоқ хўжалиги, энергетика 
ва кимё, ахборот технологиялари ва бошқа 
муҳим тармоқларига қарийб 35 миллиард 
доллар, келгуси ўн йилда эса 100 миллиард 
доллардан ортиқ инвестиция киритади ва 
харидларни амалга оширади.
Мен Ўзбекистоннинг юксак ҳурматли 
Президенти Шавкат Мирзиёевга 
миннатдорлик билдираман. Мамлакатларимиз 
ўртасидаги узоқ муддатли ва самарали 
муносабатларни интизорлик билан кутамиз!”.

ªЗаро ²амкорЛИКНИНГ ЯНГИ ЙªНАЛИШЛАРИ
Ўзбекистон Республикаси Президенти Шавкат Мирзиёев Америка Қўшма Штатлари Президенти 

Дональд Трампнинг таклифига биноан 4-6 ноябрь куни амалий ташриф билан Вашингтон шаҳрида бўлди.
Давлатимиз раҳбари 6 ноябрь куни 

Марказий Осиё мамлакатлари ва АҚШ 
етакчиларининг “С5+1” форматидаги сам-
мити тадбирлари доирасида бир қатор ну-
фузли делегациялар раҳбарлари, халқаро 
ташкилотлар ва йирик компаниялар етак-
чиларини қабул қилди. 

АҚШ Экспорт-импорт банки раҳбари 
Жон Йованович билан учрашувда ушбу 
нуфузли институт билан тайёрланган қўш-
ма дастур асосида энергетика, муҳим ми-
нераллар, транспорт, қишлоқ хўжалиги, 
АТ ва бошқа устувор йўналишлардаги йи-
рик лойиҳаларни молиялаштириш бўйича 
ҳамкорликни кенгайтириш истиқболлари 
кўриб чиқилди.

Эксимбанк ҳукуматнинг расмий экс-
порт-кредит агентлиги бўлиб, АҚШ ком-
панияларининг ташқи иқтисодий фаоли-
ятини қўллаб-қувватлайди ҳамда уларга 
суғурта, кафолат ва кредит воситаларини 
тақдим этади.

Эксимбанкнинг мамлакатимиз авиа-
паркини модернизация қилиш ва “Boeing” 
самолётларини етказиб беришдаги ишти-
рокига алоҳида эътибор қаратилди. 
Амалий ҳамкорликни давом эттириш ва 

Узоқ муддатли шериклик режасини ишлаб 
чиқишга келишиб олинди.

Учрашув якунида давлатимиз раҳба-
ри ҳузурида Ўзбекистон Республикаси 
Инвестициялар, саноат ва савдо вазирлиги 
ҳамда АҚШ Эксимбанки ўртасида имзо-
ланган Қўшма лойиҳаларни молиялашти-
риш тўғрисидаги битим алмашилди.

АҚШ Халқаро молиявий тараққиёт 
корпорацияси (DFC) бош директори Бен 
Блэк билан учрашувда олий даражадаги 
фаол мулоқотлар ва савдо-инвестициявий 
ҳамкорлик кенгайиб бораётгани мамнуни-
ят билан қайд этилди. Энергетика, муҳим 
минераллар, молия, транспорт, қишлоқ 
хўжалиги ва АТ соҳаларида йирик қўшма 
ташаббуслар ишлаб чиқилмоқда.

Амалий шерикликни чуқурлаштириш-
га алоҳида эътибор қаратилди. Устувор 
лойиҳаларни молиялаштириш учун қўш-
ма инвестиция платформасини яратишни 
жадаллаштириш, кичик бизнесни қўллаб-қув-
ватлаш, шунингдек, Тошкент шаҳрида корпо-
рациянинг минтақавий офисини очиш бўйича 
аниқ чора-тадбирлар кўриб чиқилди.

Давлатимиз раҳбари корпорациянинг 
инфратузилма лойиҳаларини амалга оши-

ришда давлат-хусусий шериклик асосида 
иштирок этиши муҳимлигини таъкидлади.

DFC — АҚШнинг миллий ривожла-
ниш институти бўлиб, ривожланаётган 
мамлакатларда инфратузилма ва саноат 
лойиҳаларини амалга ошириш учун ху-
сусий капитални сафарбар қилиш билан 
шуғулланади.

“General Motors International” ком-
паниясининг глобал ижрочи директори 
Шилпан Амин билан учрашувда ушбу 
корпорация билан узоқ муддатли ҳамкор-
ликни янада кенгайтириш масалалари 
кўриб чиқилди. Компаниянинг мамлака-
тимиз автомобиль саноатини ривожланти-
риш ва диверсификация қилишдаги муҳим 
ўрни қайд этилди.

Сўнгги 5 йил ичида компания томони-
дан 1,6 миллион дона автомобиль ишлаб 
чиқарилди, Ўзбекистон “Chevrolet” брен-
ди учун АҚШдан кейин иккинчи йирик 
бозорга ҳамда Марказий Осиё ва МДҲ 
бозорларида сотувлар бўйича етакчига ай-
ланди.

Ишлаб чиқариш кооперациясини яна-
да ривожлантириш, маҳсулотлар турини 
кенгайтириш ва маҳаллийлаштиришни 

чуқурлаштиришга алоҳида эътибор қара-
тилди.

Замонавий машинасозликда талаб юқо-
ри бўлган янги технологиялар ва хомашё 
ресурслари соҳасида қўшма лойиҳаларни 
амалга ошириш истиқболлари муҳокама 
қилинди.

Америка Қўшма Штатлари савдо вазири 
Ховард Латник билан учрашувда Ўзбекис
тон билан АҚШ ўртасидаги стратегик ше-
риклик муносабатларини янада мустаҳкам-
лаш, савдо ва инвестициявий ҳамкорликни 
фаоллаштириш, иқтисодиётнинг турли тар-
моқларида қўшма лойиҳаларни амалга оши-
риш масалалари кўриб чиқилди.

Кўп қиррали Ўзбекистон — АҚШ му-
носабатлари изчил ривожланиб бораёт-
гани мамнуният билан қайд этилди. Ке
йинги йилларда товар айирбошлаш ҳажми 
4 баробар кўпайиб, қарийб 1 миллиард 
долларга етди. Ўзбекистонда АҚШнинг 
300 дан ортиқ компанияси муваффақиятли 
фаолият юритмоқда, саноат, қишлоқ хўжа-
лиги, энергетика ва инновация соҳаларида 
қатор йирик кооперация лойиҳалари амал-
га оширилмоқда.

Президентимиз дастлаб Оқ уйнинг 
Фахрий меҳмонлар китобида қайд ёзиб 
қолдирди.

Сўнг Овал хонада етакчилар музокара 
ўтказдилар. Ўзбекистон билан АҚШ ўртаси-
даги стратегик шериклик муносабатларини 
янада ривожлантириш, сиёсий мулоқотни 

Президент Дональд Трамп раислиги-
да ўтган тадбирда Қозоғистон Республи-
каси Президенти Қосим-Жомарт Тоқаев, 
Қирғиз Республикаси Президенти Садир 
Жапаров, Тожикистон Республикаси Пре-
зиденти Эмомали Раҳмон ва Туркманис
тон Президенти Сердар Бердимуҳамедов 
ҳам қатнашди.

Давлатимиз раҳбари АҚШ етакчисига 
асос солинганидан буён ўтган 10 йилда 
минтақавий савдо, транспорт ва энерге-
тика алоқаларини ривожлантиришнинг 
самарали механизмига айланган “С5+1” 
форматидаги саммит ташкил этилгани 
учун миннатдорлик билдирди. Ушбу сам-
мит Марказий Осиё ва АҚШ ўртасидаги 
стратегик мулоқотни ривожлантиришда 
янги босқични бошлаб бериши таъкид-
ланди.

“С5+1” формати доирасидаги ҳам-
корликни янада кенгайтириш мақсадида 
давлатимиз раҳбари қатор ташаббусларни 
илгари сурди.

Аввало, иштирокчи мамлакатларда нав
бати билан жойлаштириладиган доимий 
фаолият юритадиган Котибиятни таъсис 
этиш таклиф қилинди.

Давлат идоралари, компаниялар ва 
молия институтлари ўртасида тизимли 
мулоқотни таъминлаш мақсадида вазир-
лар даражасида Инвестициялар ва савдо 
бўйича мувофиқлаштирувчи кенгаш ту-
зиш муҳимлиги қайд этилди. Шунингдек, 
“Марказий Осиё инвестициявий шерикли-
ги” жамғармасини ишга тушириш долзарб 
экани таъкидланди.

мустаҳкамлаш, савдо-иқтисодий, инвести-
циявий ва маданий-гуманитар ҳамкорликни 
кенгайтириш масалалари кўриб чиқилди.

Жорий йил сентябрь ойида Нью-Йорк 
шаҳрида олий даражада эришилган кели-
шувларни амалга оширишга алоҳида эъти-
бор қаратилди.

Глобал ва минтақавий аҳамиятга молик 
долзарб масалалар, шу жумладан, “С5+1” 
форматида Марказий Осиё ва АҚШ ўрта-
сидаги ҳамкорликни чуқурлаштириш юза-
сидан фикр алмашилди.

Давлатимиз раҳбари Дональд Трампни 
ички ва ташқи сиёсатдаги юксак муваф-

фақиятлари билан самимий табриклади. 
Унинг ўткир халқаро ва минтақавий мо-
жароларни тинч йўл билан ҳал этиш бора-
сида қўшаётган шахсий ҳиссаси ва саъй-
ҳаракатлари алоҳида қайд этилди.

Дональд Трамп шу кунларда Ўзбекис
тон етакчиси АҚШ ҳукумати вакиллари, 

йирик компаниялари ва молиявий инс
титутлари раҳбарлари билан самарали 
учрашув ва музокаралар ўтказганини 
олқишлади.

Етакчилар қўшма лойиҳаларни 
илгари суришнинг институционал 
механизмларини яратиш ва такомил-

лаштириш муҳимлигини таъкидлади-
лар.

Учрашув якунида давлатимиз раҳбари 
АҚШ етакчисини ўзи учун қулай муддатда 
Ўзбекистонга расмий ташриф билан ке-
лишга таклиф этди.

 ЎзА

ªЗБЕКИСТОН ПРЕЗИДЕНТИ 
“С5+1” ФОРМАТИДАГИ
САММИТДА МУ²ИМ 

ТАШАББУСЛАРНИ ИЛГАРИ СУРДИ
Ўзбекистон Республикаси Президенти 

Шавкат Мирзиёев АҚШ Президентининг расмий 
қароргоҳи — Вашингтон шаҳридаги Оқ уйда бўлиб 

ўтган Марказий Осиё мамлакатлари ва АҚШ 
етакчиларининг “С5+1” форматидаги 

саммитида иштирок этди.
Ўзбекистон етакчиси Марказий Осиёни 

Жанубий Кавказ ва Европа билан боғлай-
диган йирик транспорт-коммуникация ва 
энергетика лойиҳаларини амалга оши-
ришда АҚШ билан фаол ишлашга тайёр-
лигини билдирди.

Муҳим минералларни қидириш, қа-
зиб олиш ва чуқур қайта ишлаш бо-
расидаги саъй-ҳаракатларни самарали 
мувофиқлаштириш, шунингдек, тайёр 
маҳсулотларни глобал етказиб бериш зан-
жирларига киритиш учун Махсус қўмита-
ни тузиш таклиф қилинди.

Минтақа қишлоқ хўжалигини Америка 
технологияларини жорий этган ҳолда мо-
дернизация қилиш мақсадида Минтақавий 
агротехнологик инновациялар шериклигини 
ташкил этиш ташаббуси илгари сурилди.

Гуманитар алоқаларни мустаҳкамлаш 
мақсадида Ўзбекистон Президенти АҚШ-
нинг етакчи музейларида Марказий Осиё 
мамлакатларининг маданий меросига 
бағишланган қўшма кўргазмаларни таш-
кил этиш таклифи билан чиқди.

Давлатимиз раҳбари навбатдаги сам-
митни Самарқанд шаҳрида ўтказишни 
таклиф қилди.

Тадбирда бошқа етакчилар ҳам сўзга 
чиқди.

Саммит якунида кўп томонлама ҳуж-
жатлар қабул қилинди.

Шу билан Ўзбекистон Республикаси 
Президенти Шавкат Мирзиёевнинг Аме-
рика Қўшма Штатларига амалий ташрифи 
якунланди.

ЎзА

“Янги Ўзбекистон орзуси” китоби биз-
га мамлакатимизнинг энг янги тарихи 
ҳақида сўзлайди. Босиб ўтилган йўлни 
таҳлил этиш имконини бериб, кўзланган 
марранинг нечоғлиқ яқин эканидан дало-
лат беради. 

Куни кеча Ўзбекистон Ёзувчилар уюш-
масида “Янги Ўзбекистон” ва “Правда 
Востока” газеталари бош муҳаррири, 
Ўзбекистон Республикасида хизмат 
кўрсатган журналист Салим Дониёров-
нинг “Янги Ўзбекистон орзуси” номли 
китоби тақдимоти бўлиб ўтди. Тадбирда 
давлат ва жамоат арбоблари, зиёлилар, 
профессор-ўқитувчилар, талаба ёшлар 
ҳамда кенг жамоатчилик вакиллари ишти-
рок этди. Тадбирни Ўзбекистон Ёзувчилар 
уюшмаси раиси, Ўзбекистон халқ шоири 
Сирожиддин Саййид очиб берди. 

— Президентимиз Шавкат Мирзиёев 
танлаб олган йўл Янги Ўзбекистонни катта 
ва улуғвор мақсадлар сари олиб бормоқда, 
— деди Сирожиддин Саййид. — Мамла-
катимиз қалам аҳлининг самарали ижод 
қилишлари йўлида зарур барча шароит 
ва имкониятлар яратилмоқда. Ижодкор 
зиёлилар бугунги кунда ўз масъулияти, 

бурчини теран ҳис этиб, Ватан равнақи-
га муносиб ҳисса қўшиб келмоқда. Устоз 
журналист Салим Дониёровнинг тақди-
моти ўтказилаётган “Янги Ўзбекистон 
орзуси” китоби ҳам тезкор, янгиланиб 
бораётган замон талабига жавоб берувчи 
мақолалар, суҳбатлар, таҳлилий матери-
алларни ўзида жамлагани билан диққатга 
сазовор.

Янги давр шукуҳи билан ташкил этил-
ган “Янги Ўзбекистон” газетаси қарийб 
олти йил аввал 2020 йил 25 январдан бош
лаб чоп этила бошлаган эди. Ўзбекистон 
Республикаси Вазирлар Маҳкамаси муас-
сислигидаги газета миллий матбуотимизга 

ўзига хос овоз, янги Ўзбекистон руҳи би-
лан кириб келди. Газета қисқа вақтда дав-
лат ва жамоат арбоблари, зиёлилар, кенг 
жамоатчилик орасида катта обрў қозонди. 

Бу бежиз эмас, “Янги Ўзбекистон” 
реал ҳаётимиздаги янгиланишлар жара-
ёни, амалга оширилаётган ислоҳотлар 
мазмун-моҳиятини оддий одамлар ҳаёти 
мисолида таҳлил этиб ўқувчиларга ҳаво-
ла қилиб келмоқда. Айни пайтда газетада 
давлат ва жамоат арбобларининг теран 
таҳлилий фикрлари ҳам изчил бериб бо-
рилмоқда. 

“Янги Ўзбекистон орзуси” китобидан 
муаллифнинг ана шундай теран таҳлил 

Сўнгги йилларда Ўзбекистоннинг халқаро рей-
тинглардаги мавқеини тобора мустаҳкамлаши ва 
дунё миқёсида эътирофга эришиши шунчаки воқеа 
эмас. Бу муваффақият мамлакатимизда “Инсон 
қадри учун” тамойили асосида юритилаётган кучли 
иқтисодий-ижтимоий сиёсат ҳосиласидир.

Президентимиз “Камбағалликдан фаровонлик 
сари” мавзусидаги III халқаро форумнинг очилиш 
маросимида алоҳида таъкидлаб: “Янги Ўзбекис
тонда барча ислоҳотлар “Инсон қадри учун” де-
ган тамойил асосида амалга оширилмоқда. Сўнгги 
саккиз йилда одамларнинг ҳақ-ҳуқуқини ҳимоя 
қилиш, уларни муносиб иш жойи билан таъмин-
лаш, даромадини ошириш, турмушини яхшилашга 
қаратилган улкан ишларни амалга оширдик. Барча 
саъй-ҳаракатларимиз ҳар бир инсон, айниқса, ёшлар 
ва хотин-қизлар ўз салоҳиятини тўлиқ намоён эти-
ши учун шароит яратиш ва имкониятларни кенгай-
тиришга қаратилди.

Энг мураккаб даврда камбағалликка қарши ку-
рашни давлат сиёсати даражасига олиб чиқиб, уни 
умуммиллий ҳаракатга айлантирдик. Очиқ айтиш 
керак, ўша пайтда бизда камбағаллик даражасини 
баҳолаш бўйича аниқ мезон ва методология йўқ эди. 
Жаҳон банки ва Бирлашган Миллатлар Ташкилоти 
институтлари билан ҳамкорликда халқаро тажри-
ба асосида камбағалликнинг миллий мезонларини 
ишлаб чиқдик”, дея алоҳида мазкур йўналишдаги 
кенг кўламли ислоҳотларга таъриф берган эди.

Ҳақиқат шуки, тинчлик-
тотувлик ҳукм сурган 
мамлакатда одамлар ўз уй-
жойига, тайинли иши ва яхши 
яшаши учун етарли маошга 
эга бўлсагина ўзини бахтли 
ҳис этади. Эртанги кунига, 
фарзандлари келажагига ишонч 
ҳосил қилади, кўнгли хотиржам 
тортади. Ҳаётига мазмун 
киради. Давлат ва жамият 
миқёсидаги ислоҳотларга 
дахлдорлик ҳисси пайдо бўлади.

Камбағаллик тушунчаси яқин-яқин йилларга-
ча расмий минбарлар тугул ОАВларда ҳам тилга 
олинмасди. “Ижтимоий ҳимояга муҳтож қатлам” 
жумласи сифатида кези келганда номигагина қўл-
ланарди, холос. Одамлар, айниқса, энг чекка ҳудуд-
ларда яшовчи аҳоли ўз муаммолари билан ўз ҳоли-
га ташлаб қўйилган эди. Ўша манзилларга борган 
киши харобага айланган қишлоқлар, абгор йўллар 
ҳамда одамлардаги тушкунлик ва бепарволикни 
кўриб, дили сиёҳ бўларди. Ўтган йилларнинг аччиқ 
хулосаси шуки, муаммоларни тан олмаслик ёки кўз 
юмиш орқали ҳал қилиб бўлмайди.

Мамлакатимизда камбағалликни ҳал қилиш, ав-
вало, уни давлат миқёсида, юксак минбарда туриб 
тан олишдан бошланди. Ўшанда юртдошларимиз-
дан 7,5 миллиони ёки 23 фоизининг даромади кам-
бағаллик чегарасига ҳам етмасди. Қатъий мақсад ва 
кучли сиёсий ирода билан бошланган  ислоҳотлар 
туфайли ўтган йилларда энг қийин вазиятга тушиб 
қолган 3,5 миллион одамни даромадли қилиш орқа-
ли камбағаллик даражаси кескин пасайди.

Жамиятнинг энг қуйи бўғинигача тушиб, “маҳал-
лабай” ишлаш тизими йўлга қўйилгани бугун ўзини 
ҳар томонлама оқлаётганига барчамиз гувоҳмиз. 
Ҳар бир хонадон, ҳар бир оила билан “маҳалла ет-
тилиги” томонидан индивидуал режа асосида ишла-
ниб, даромадини оширишга қаратилган манзилли 
ишлар бажарилди.

Маҳаллаларни обод қилиш, одамлар ҳаётини ях-
шилаш ва тадбиркорлик инфратузилмасини ривож
лантиришга турли манбалар орқали ҳар йили 2,5-3 
миллиард доллар йўналтирилмоқда.

Янги таҳрирдаги Конституциямизда пенсиялар, 
нафақалар ва ижтимоий ёрдам миқдори энг кам 
истеъмол харажатидан оз бўлмаслиги алоҳида бел-
гилаб қўйилгани ҳам халқ манфаатлари биринчи 
ўринга қўйилганининг далолатидир.

Изчил ислоҳотлар туфайли 7,5 миллион киши 
камбағалликдан чиқарилиб, 2024 йилда бу кўр-
саткич 8,9 фоизга туширилди. Бу йил якунигача 
камбағаллик даражасини 6 фоизгача камайтириш 
мақсад қилинган. Ўтган даврда мамлакатимиз иқти-
содиёти 2 карра ўсгани бу жараёнда муҳим омил 
бўлди. Жорий йил якуни бўйича аҳоли жон боши-
га даромад 3500 долларга етиши кутилмоқда. Бу 
рақамларни халқаро молия ташкилотлари ҳам тан 
олгани миллий иқтисодиётимиз жадал ўсаётгани-
нинг яна бир эътирофи.

Янги ташаббус ва тажрибалар синовдан ўтка-
зилиб, дунёдаги ижобий ютуқлар ўрганилиб, кам-
бағалликни қисқартириш бўйича Янги Ўзбекистон 
модели яратилди. Аввало, манзилли ижтимоий даф-
тарлар жорий этилиб, барча эҳтиёжманд оилалар 
қамраб олинди. Пандемия даврида бепул дори-дар-
мон, ижтимоий нафақалар учун жами 8 миллиард 
долларлик маблағ ва имтиёзлар берилди. Натижада 
5 миллион 200 минг кишининг “камбағаллик қопқо-
ни”га тушиб қолиши ҳамда иқтисодий рецессия-
нинг олди олинди.

Қишлоқ аҳолисини даромадли қилиш учун 235 
минг гектар пахта ва ғалла майдони қисқартирилиб, 
одамларга 30-50 сотихдан ер ажратишнинг янги 
механизми жорий этилди. Бу ишлар 800 минг одам-
нинг даромадини оширишда муҳим қадам бўлди.

Камбағалликни давлат миқёсида фақат пул 
тарқатиш, нафақа тўлаш билан ҳал қилиб бўлмайди. 
Бунинг учун оила аъзоларини ўқитиш, касбга ўрга-
тиш ва иш билан таъминлаш муҳим.

Айни пайтда “Камбағалликдан фаровонлик 
сари” давлат дастури юртимизда муваффақият-
ли амалга оширилмоқда. Унда еттита имконият ва 
масъулият тамойили асосида муҳим йўналишларга 
янги ёндашув белгилаб берилди. Хусусан, мазкур 
дастурда фаол инвестиция сиёсати юритиш орқа-
ли тадбиркорлик муҳитини яхшилаш ва янги иш 
ўринлари очиш, камбағал оила аъзоларини бирор 
касбга йўналтириш, хотин-қизларни жамиятнинг 
фаол аъзосига айлантириш, аҳоли саломатлигини 
мустаҳкамлаш, ижтимоий ҳимояга муҳтож қатламга 
кўмак бериш, ҳудудларда, айниқса, чекка қиш
лоқларда инфратузилмани яхшилаш орқали одам-
ларнинг яхши яшаши учун шароит яратиш каби 
жабҳалар қамраб олинган.

Ҳар бир камбағал оилада, 
айниқса, хотин-қизлар орасида 
олий маълумотлилар бўлишига 
алоҳида эътибор қаратилмоқда. 
Бунинг учун улар фоизсиз 
таълим кредитлари, грантлар 
ва бошқа молиявий ёрдамлар 
орқали қўллаб-қувватланмоқда.

“Бундан буён камбағалликни қисқартириш 
умуммиллий ҳаракатга айланади. Ҳукуматдан тор-
тиб, туман ташкилотигача барча бўғиндаги раҳбар-
ларнинг кундалик иши оилаларни камбағалликдан 
олиб чиқиш бўлиши керак. Бу борада назорат ҳам, 
сўров ҳам қаттиқ бўлади”, дея таъкидлаган эди дав-
латимиз раҳбари.

Ҳозир ҳар бир маҳаллага бизнес муҳити, ҳар бир 
оилага фаровонлик кириб борганини одамлар ўз 
ҳаёти мисолида ҳис этмоқда. Бундай кенг кўламли 
амалий ислоҳотлар туфайли Ўзбекистон 2030 йил-
га қадар камбағалликни икки баробар қисқартириш 
бўйича ўз олдига катта мақсад қўйган.

Фаол инвестиция сиёсати туфайли шу йилнинг 
ўзида 35 миллиард долларлик сармоя эвазига 9000 
дан ортиқ янги корхона, 300 мингга яқин юқори да-
ромадли иш ўрни очилмоқда. Қулай ишбилармон-
лик муҳити эвазига ўтган саккиз йилда 700 минг 
тадбиркор ўзининг барқарор бизнесига эга бўлди.

Давлат бизнес учун шароит яратиб беряпти, тад-
биркорлар эса зиммасига ижтимоий масъулият олиб, 
эҳтиёжманд аҳолининг ишли ва даромадли бўлишига 
кўмаклашмоқда. Мана шундай самарали ҳамкорлик 
туфайли жорий йилнинг ўзида 270 мингдан зиёд кам-
бағал оила аъзоси доимий ишли бўлди.

Инсонга умр бир марта берилади. Ҳар бир одам 
ҳаётда яхши яшашга ҳақли. Зеро, муносиб яшаш 
шароитини яратиш, бу борада камбағалликни 
қисқартириш янги Ўзбекистондаги барча ислоҳот-
лар замиридаги асосий мақсаддир. Бу борада эри-
шилаётган натижаларнинг халқаро рейтингларда 
ҳам алоҳида эътиборга олинаётгани мамлакатимиз 
тўғри йўлда эканини тасдиқламоқда.

Юнус БЎРОНОВ,
“Янги Ўзбекистон” мухбири

Инсон қадри
бахт индексининг илдизи

Ҳар йили нуфузли таълим даргоҳларидан бири — Оксфорд 
университети тадқиқотчилари дунё аҳолисининг бахт индексини 
эълон қилади. Мазкур “World Happiness Report 2025” ҳисоботига кўра, 
Ўзбекистон энг бахтли мамлакатлар орасида 53-ўринни эгаллади. 

ила ёзилган мақолалари, давлат ва жамоат 
арбоблари билан суҳбатлари ўрин олган. 
Шу жиҳатдан китобни Янги Ўзбекистон 
орзуси сари йўлга чиққан катта карвон-
нинг ўзига хос солномаси дейиш мумкин. 
Буни тадбирда сўз олганлар ҳам эътироф 
этди. 

Китоб Ўзбекистон Республикаси Пре-
зиденти Шавкат Мирзиёевнинг “Янги 
Ўзбекистон” газетаси бош муҳаррири 
Салим Дониёровнинг саволларига жавобла-
ри акс этган “Янги Ўзбекистон демократик 
ўзгаришлар, кенг имкониятлар ва амалий 
ишлар мамлакатига айланмоқда” сарлавҳа-
ли суҳбат билан бошланади.

Китобни мутолаа қилар экансиз, янги 
Ўзбекистонни барпо этиш концепцияси, 
Учинчи Ренессансни амалга ошириш ғоя

си, инсон манфаати — энг олий қадрият 
экани, очиқ, конструктив ва прагматик 
сиёсат, давлат бошқарувида фуқаро ман-
фаатлари устуворлиги каби ўзгармас та-
мойиллари ҳар бир мавзу, ҳар бир суҳбат 
орқали жонли мисолларда намоён бўлади.

Муаллиф янгиланишларни назарий 
асослар билан эмас, балки ҳаётий мисол-
лар, воқеалар, оддий одамлар тажрибаси 
орқали таҳлил қилиши китобни ўқувчига 
янада яқинлаштирган.

Тадбир давомида Вазирлар Маҳкама-
си Давлат тилини ривожлантириш депар-
таменти мудири Нодир Жонузоқ, Ўзбе-
кистон Миллий ахборот агентлиги бош 
директори, сенатор Абдусаид Кўчимов, 
Тошкент давлат ўзбек тили ва адабиёти 
университети ректори, академик Шуҳрат 

Сирожиддинов, тарих фанлари доктори, 
профессор Абдухалил Маврулов, Ўзбе-
кистон журналистика ва оммавий комму-
никациялар университети ректори, про-
фессор Шерзодхон Қудратхўжа, “Саодат” 
журнали бош муҳаррири, Ўзбекистонда 
хизмат кўрсатган маданият ходими Му-
наввара Усмонова сўзга чиқиб, журна-
листнинг меҳнати, одилона позицияси ва 
фаолиятига юқори баҳо берди.

— “Янги Ўзбекистон орзуси” ҳар бир 
мактаб, барча маҳаллага кириб бориши ке-
рак. Негаки бу тўплам барчамиз учун ус-
лубий қўлланма, — деди академик Шуҳрат 
Сирожиддинов. — Чунки янги тарихимиз 
ҳақида бундай таҳлилий китоблар камёб. 
Мазкур тўплам ана шу бўшлиқни ўз вақти-
да тўлдирган нашрлардан бири бўлди. 

“Янги Ўзбекистон орзуси”да янги дав-
рнинг руҳи, янгиланиш жараёнларининг 
мазмун-моҳияти, халқ учун яратилаётган 
имкониятлар бевосита воқеалар, мисоллар 
ва таҳлилий ёндашув орқали ёрқин тасвир-
ланган. Шу жиҳатдан китоб янги Ўзбекис
тон қиёфасини, унинг тараққиёт стратегия
си ва келажакка интилишини англашда 
муҳим манба бўлиб хизмат қилади.

Рашид ХЎЖАМОВ,
“Янги Ўзбекистон” мухбири

“Янги Ўзбекистон орзуси”да янги даврнинг руҳи, 
янгиланиш жараёнларининг мазмун-моҳияти, халқ учун 
яратилаётган имкониятлар бевосита воқеалар, мисоллар 
ва таҳлилий ёндашув орқали ёрқин тасвирланган. Шу 
жиҳатдан китоб янги Ўзбекистон қиёфасини, унинг 
тараққиёт стратегияси ва келажакка интилишини 
англашда муҳим манба бўлиб хизмат қилади.

Ҳа
ки

м 
Йў

лд
ош

ев
 о

лг
ан

 с
ур

ат
ла

р.

“ЯНГИ ЎЗБЕКИСТОН ОРЗУСИ” –
МАМЛАКАТИМИЗДА КЕЧАЁТГАН 

ИЖОБИЙ ЭВРИЛИШЛАР ТАРАННУМИ

Китоб тақдимоти

Савдо алоқаларини мустаҳкамлаш, ҳудудла-
раро ҳамкорликнинг самарали механизмларини 
яратиш, шунингдек, Мувофиқлаштирувчи кенгаш 
таъсис этишдан икки томон ҳам манфаатдор эка-
ни таъкидланди.

Қишлоқ хўжалиги соҳасидаги ҳамкорлик ма-
салаларига алоҳида эътибор қаратилди. АҚШдан 
соя ва пахта етказиб бериш, шунингдек, Амери-
канинг илғор томчилатиб суғориш технологияла-
рини жорий этиш бўйича дастлабки шартномалар 
тузилган.

Музокаралар якунида қўшма лойиҳаларни 
қўллаб-қувватлаш учун инвестиция платформа-
сини яратиш орқали амалий ҳамкорликни фаол-
лаштиришга келишиб олинди.

АҚШнинг етакчи компаниялари, инвестиция 
фондлари ва молия институтлари вакиллари би-
лан  ўтказилган давра суҳбатида АҚШ савдо вази-
ри Ховард Латник, Президентнинг махсус ёрдам-
чиси Рикки Гил, Президентнинг махсус вакили 
Паоло Замполли, қишлоқ хўжалиги вазири ўрин-
босари Стивен Ваден, шунингдек, Америка — 
Ўзбекистон савдо палатаси раҳбарлари, “Traxys”, 
“FLSmidth”, “McKinsey”, “Meta”, “Google”, 
“Amazon”, “Boeing”, “Air Products”, “Axiom 
Space”, “Cove Capital”, “Freeport-McMoRan”, 
“Orion CMC”, “Cargill Cotton”, “John Deere”, 
“Honeywell”, “Valmont Industries”, “Flowserve 
Corporation” каби йирик корпорация ва компания
ларнинг юқори даражадаги менежерлари ишти-
рок этди.

Учрашув аввалида Ўзбекистон етакчиси сўнг
ги 8 йил ичида АҚШ билан товар айирбошлаш 
ҳажми 4 баробар ошгани, мамлакатимизда АҚШ-
нинг 300 дан ортиқ компанияси муваффақиятли 
фаолият юритаётганини таъкидлади.

Президентимиз ҳамкорликнинг бугунги да-
ражаси биргаликдаги ишларга кенг истиқбол 
очадиган янги босқичнинг бошланиши эка-
нини алоҳида таъкидлади. АҚШ Президен-
ти Дональд Трамп билан бўлажак учрашувда 
иқтисодий ҳамкорликнинг аниқ йўналишлари 
ва янги қўшма ташаббуслар муҳокама қилини-
ши қайд этилди.

Давлатимиз раҳбари ўз нутқида икки мамла-
кат ўртасидаги стратегик шерикликнинг устувор 
йўналишларини кўрсатиб ўтди.

2030 йилга бориб Ўзбекистонда 18-20 гигаватт
лик қайта тикланувчи қувватларга эга янги энер-
гетика тизими яратилади, электр энергиясининг 
ярмидан кўпи қуёш ва шамол энергияси ҳисоби-
дан ишлаб чиқарилади.

Шу маънода, Ўзбекистон ва АҚШ уран, мис, 
вольфрам, молибден ва графит қазиб олиш ҳамда 
чуқур қайта ишлашни ривожлантиради. Ишонч
ли етказиб бериш занжирларини яратиш ва 
АҚШнинг илғор қайта ишлаш технологияларини 
жорий этиш режалаштирилган.

Бундан ташқари, автомобиль ва темир йўл-
лар, терминаллар ва аэропортларни модер-
низация қилиш бўйича кенг кўламли дастур 
амалга оширилмоқда. 2030 йилгача транспорт 
инфратузилмасини ривожлантиришга 12 мил-
лиард доллардан зиёд маблағ йўналтириш ре-
жалаштирилган.

АҚШнинг “Google”, “Meta”, “NVIDIA” компа-
ниялари билан рақамли ҳамкорлик кенгаймоқда. 
Apple Pay ва Google Pay тўлов тизимларини жо-
рий этиш, Рақамли академия ва стартап-хаблар 
тармоғини яратиш шулар жумласидан.

Бундай лойиҳаларни илгари суриш ва молия-
вий қўллаб-қувватлаш учун DFC корпорацияси 
ҳамда АҚШ Эксимбанки жалб қилиниши ай-
тилди.

Якунда Ўзбекистон Президенти Шавкат 
Мирзиёев АҚШ компанияларининг инвестиция 
ташаббусларини шахсан қўллаб-қувватлашга 
тайёрлигини билдириб, Ўзбекистон хорижий ин-
весторлар учун ишончли ҳамкор ва муваффақият 
кафолати бўлиб қолишини таъкидлади.

АҚШнинг етакчи компаниялари, инвестиция 
фондлари ва молиявий институтлари раҳбарлари 
билан ўтказилган давра суҳбати якунида Ўзбекис
тон Республикаси Президенти Шавкат Мирзиёев 
ва АҚШ савдо вазири Ховард Латник иштирокида 
икки томонлама битимларни алмашиш маросими 
бўлди.

Хусусан, қуйидаги ҳужжатлар имзоланган:
— Геология вазирлиги ва “Denali Exploration 

group” компанияси ўртасида нодир ер элементла-
рини ишлаб чиқариш бўйича ҳамкорлик тўғриси-
да битим;

— Ўзбекистон Республикаси Тикланиш 
ва тараққиёт жамғармаси ҳамда “Re Element 
Technologies” компанияси ўртасида нодир метал-
лар соҳасида лойиҳаларни амалга ошириш бўйи-
ча ҳамкорлик тўғрисида битим;

— Инвестициялар, саноат ва савдо вазирлиги 
ҳамда “Flowserve” компанияси ўртасида насос 
станцияларини модернизация қилиш бўйича ҳам-
корлик тўғрисида битим;

— Қишлоқ хўжалиги вазирлиги ва “Valmont 
Industries Inc” компанияси ўртасида сувни тежай-
диган замонавий технологияларни жорий этиш 
тўғрисида битим;

— Рақамли технологиялар вазирлиги ва “Palo 
Alto Networks” компанияси ўртасида сунъий ин-
теллект соҳасидаги ҳамкорликни кенгайтириш 
тўғрисида битим;

— “Uzairways” ва “Boeing” компаниялари ўр-
тасида самолётларни етказиб бериш бўйича шарт-
нома;

— “Datacrop” ва “Luis Dreyfus Company” ком-
паниялари ўртасида соя дуккаклари ва шрот етка-
зиб бериш бўйича шартнома;

— “Ўзсаноатэкспорт” ва “Cargill” компанияси 
ўртасида пахта етказиб бериш бўйича шартнома.

Қўнғиротбой ШАРИПОВ,
олий таълим, фан ва инновациялар 

вазири

Гулноза ЖЎРАЕВА,
филология фанлари доктори, 

профессор
Ўзбекистонда ЮНЕСКО билан 2027 йил-

гача мўлжалланган беш йиллик ҳамкорлик 
дастури доирасида кўплаб муҳим лойиҳа-
лар амалга оширилмоқда. Шу асосда буюк 
аждодларимиз — Аҳмад Фарғоний, Абу 
Райҳон Беруний, Амир Темур, Камолиддин 
Беҳзод, Али Қушчи сингари зотларнинг 
юбилейлари кенг нишонланди. “Алпомиш” 
достонидан тортиб, Хива, Бухоро, Шаҳри-
сабз ва Самарқанднинг тарихий марказла-
ри халқаро мерос рўйхатига киритилди. Бу 
нафақат Ўзбекистон маданиятининг жаҳон 
миқёсида тан олиниши, балки ўзлигимизни 

Бу ҳужжат халқаро таълим тизимидаги янги 
босқич бўлиши баробарида мамлакатимизнинг 
жаҳон билим ҳамжамиятидаги муносиб ўр-
нини янада мустаҳкамлаган рамзий воқеадир. 
У орқали юртимиздаги ҳар бир ёшнинг орзу-
си, ҳар бир педагог, профессор-ўқитувчининг 
меҳнати бутун дунё таълим майдонида ўз ак-
сини топмоқда.

Конвенция дунё олий 
таълимига кенг йўл очади

Конвенция БМТ тарихидаги олий таълим 
соҳасига оид илк глобал шартнома. У барча 
мамлакат учун ягона ва адолатли тамойиллар-
ни белгилайди. Ҳужжат билан дунё миқёсида-
ги университетлар ва илмий марказлар ўрта-
сида ҳамкорлик ўрнатилади. Энди юртимизда 
таълим олган ёшлар жаҳондаги исталган ну-
фузли олийгоҳда ўқишни бемалол давом этти-
ра олади.

Ўзбекистон ушбу конвенцияга қўшилиш 
орқали таълим ва илм-фан соҳасидаги ҳам-
корликни янги босқичга олиб чиқди. Бу қарор 
туфайли дипломларимиз жаҳон миқёсида тан 
олинади. Олимларимиз ва муҳандисларимиз, 
ўқитувчиларимиз ва тадқиқотчиларимиз учун 
янги имкониятлар эшиги очилади. Мазкур 
воқеа мустақил Ўзбекистон тарихида таълим 
соҳаси учун янги даврни бошлаб берди.

Самарқанд — илм ва 
маърифат кўприги

Бугун Самарқанд илму маърифат мадания
тининг юраги сифатида дунё диққати маркази-
да. Айнан шу қутлуғ заминда ЮНЕСКО Бош 
конференциясининг 43-сессияси бўлиб ўтаёт-
ган бир пайтда Олий таълимга оид малакалар-
ни тан олиш тўғрисидаги глобал конвенция
нинг ратификация қилиниши мамлакатимиз, 
қолаверса, бутун минтақадаги таълим тизи-
мининг халқаро интеграциясини мутлақо янги 
босқичга олиб чиқди.

Самарқанд асрлар давомида Шарқ ва Ғарб 
илм-фани, адабиёти ва таълими ўртасида таби-
ий кўприк вазифасини ўтаб келган. Кўҳна кент 

мадрасалари ва илмий марказларида улғайган 
Абу Наср Форобий, Мирзо Улуғбек, Али Қуш-
чи, Қозизода Румий каби алломалар бой мероси 
билан дунё маънавияти ва илм-фани ривожига 
улкан ҳисса қўшган. Бу шаҳарга Ҳазрат Али-
шер Навоий ҳам илм истаб келган. Абдураҳмон 
Жомий билан дўстлик ришталарини боғлаган. 
Имом Бухорий, Абу Мансур Мотуридий ҳаз-
ратларининг ҳам айнан шу заминни сўнгги 
манзил қилганида жуда катта ҳикмат бор.

Мирзо Улуғбек расадхонасида яратилган 
“Зижи жадиди Кўрагоний” жамланмасидаги 
аниқ астрономик ҳисоблар, тропик йил даво-
мийлигини ўта юксак аниқликда ифодалаш 
амалиёти бугун ҳам халқаро илмий жамоатчи-
лик томонидан эътироф этилади.

Самарқанднинг мана шу илмий-маърифий 
руҳи таълим ва фан соҳасидаги адолат, очиқ-
лик ва ишонч тамойилларини мустаҳкамлай-
диган халқаро ҳуқуқий ҳужжат бўлмиш глобал 
конвенцияга чуқур маъно бағишлади. Айнан 
шу ҳужжат хорижда олинган диплом ва ма-
лакаларни адолатли, шаффоф, камситишсиз, 
ишончли тартибда тан олишни таъминлайди. 
Миллий ахборот марказлари ўртасидаги ҳам-
корликни кучайтиради, масофавий таълим ва 
инновацион ўқитиш усулларини қўллаб-қув-
ватлайди.

Таълим ислоҳотларининг 
мантиқий давоми

Ўзбекистонда таълим соҳасидаги изчил 
ислоҳотлар янги босқичга кўтарилди. Гло-
бал конвенциянинг ратификация қилиниши 
ана шу кенг кўламли янгиланишларнинг ман-
тиқий ва табиий давомидир. Бу ҳужжат олий 
таълим тизимини халқаро ҳуқуқий макон би-
лан чамбарчас боғлаб, миллий малакаларнинг 
дунё миқёсида тан олинишига кенг йўл очади. 
Унинг қабул қилиниши нафақат ҳуқуқий акт, 
балки мамлакатимизнинг билим, илм-фанга 
стратегик муносабатининг яна бир ёрқин ифо-
дасидир.

Сўнгги йилларда мамлакатимизда олий таъ-
лим тизими илгари кузатилмаган юксак дара-
жада ривожланди. 2015 йилда атиги 69 та олий-
гоҳ фаолият юритган бўлса, бугун уларнинг 
сони 204 тага етди. Бу — рақамлар ортидаги 
ҳақиқий тараққиёт, яъни билим олиш имкония
ти кенгайиши, илмий салоҳият юксалиши ва 
жаҳон тажрибасига яқинлашишининг амалий 
натижасидир.

Қамров, сифат ва рақобат бир вақтнинг 
ўзида ўсмоқда. Буни халқаро рейтинглар ҳам 
тасдиқлайди: “THE Impact Rankings 2025” 
натижаларига кўра, Ўзбекистоннинг 12 та 
университети дунёдаги энг нуфузли 1000 та 
олийгоҳ қаторига кирди. Бу билим соҳаси-
даги миллий ислоҳотлар самараси ва илмий 
салоҳиятнинг халқаро эътирофидир.

Бундай натижалар, шубҳасиз, Президенти-
миз раҳбарлигида юритилаётган очиқ ва праг-
матик сиёсат мевасидир. Бинобарин, давлати-
миз раҳбари таълим соҳасини тараққиётнинг 
асосий устуни сифатида белгилаб берди. Шу 
сиёсат туфайли Ўзбекистон халқаро таълим 
майдонида фаол ва муносиб иштирокчига ай-
ланди.

Юртимизда Британиянинг Вестминстер 
халқаро университети, Италиянинг Турин 
политехника университети, Жанубий Корея-
нинг INHA университети, АҚШнинг Америка 
технологиялар университети, Ҳиндистоннинг 
Амити университети, Сингапурнинг MDIS 
институти каби нуфузли олийгоҳлар филиали 
фаолият юритяпти. Бу жараён нафақат билим 
алмашинуви, балки илмий тадқиқотлар, ин-
новациялар ва кадрлар салоҳиятининг янги 
босқичга кўтарилишига хизмат қилмоқда.

ЮНЕСКО билан изчил 
ҳамкорлик ва янги 

лойиҳалар
Ўзбекистон ва ЮНЕСКО ўртасидаги ҳам-

корлик тобора янгича мазмун касб этмоқда. 
Бу муносабатлар нафақат расмий келишувлар, 
балки амалий натижалар, инсон салоҳиятига 

ЮНЕСКО кафедралари ЮНИТВИН 
(UNITWIN) дастури доирасида ташкил этила-
ди. 1992 йилда ишга туширилган мазкур дастур 
университетлар ўртасида тажриба ва билим 
алмашинувини рағбатлантиради, глобал ҳам-
корликни кенгайтиришга кўмаклашади. Бугун 
ушбу тармоқ 114 та мамлакатда жойлашган 700 
дан ортиқ кафедра ва илмий марказларни бир-
лаштирган.

Ўзбекистонда уларнинг ёрқин намунаси 
сифатида Урганч давлат университетидаги 
барқарор ривожланиш таълими ҳамда Са-
марқанддаги “Ипак йўли” халқаро универси-
тетининг барқарор тарихий туризм ЮНЕСКО 
кафедраларини мисол қилиш мумкин. Мазкур 
кафедралар томонидан ўқитувчилар, илмий 
ходимлар ва талабалар иштирокида нодавлат 
ташкилотлар ҳамда халқаро мутахассислар 
билан ҳамкорликда турли илмий анжуманлар 
ўтказилди, талабалар алмашинув дастурлари 
ишлаб чиқилди, илмий мақолалар чоп этилди.

Шунингдек, Тошкент ва Фарғона шаҳарла-
рининг ЮНЕСКОнинг Глобал таълим шаҳар-
лари тармоғига қўшилиши ҳам юртимизнинг 
ўқитиш соҳасидаги халқаро нуфузини янада 
оширди. Бу мамлакатимизнинг жаҳон миқёси-
даги маърифий жараёнларга фаол интеграция-
лашаётганидан далолат беради.

Қишлоқ тараққиёти ва 
касбий таълим:

ЮНЕСКО — Европа 
Иттифоқи қўлловида

Ўзбекистон қишлоқ ҳудудларида иқтисодий 
фаолликни ошириш, ёшларни иш билан таъ-
минлаш ва замонавий касбий кўникмаларни 

ЎЗБЕКИСТОН – ОЛИЙ ТАЪЛИМДА ГЛОБАЛ 
ҲАМЖАМИЯТНИНГ ТЎЛАҚОНЛИ АЪЗОСИ

кўзланган асосий мақсад қишлоқ жойларда 
меҳнат бозори эҳтиёжларига мос, замонавий 
билим ва кўникмаларга эга мутахассислар 
тайёрлаш орқали барқарор иқтисодий ўсишни 
таъминлашдир.

Лойиҳа доирасида қишлоқ хўжалиги соҳа-
сида кадрлар тайёрлаш тизими тубдан тако-
миллаштирилмоқда. Интенсив боғдорчилик, 
иссиқхона хўжалиги, қишлоқ хўжалиги маҳ-
сулотларини қайта ишлаш ва сақлаш, сув хў-
жалиги, мелиорация, сув тежовчи суғориш 
тизимларига хизмат кўрсатиш каби замонавий 
йўналишлар бўйича мутахассислар тайёрлан-
моқда. Бу йўналишлар қишлоқ хўжалиги тар-
моғида меҳнат бозори талабларига тўлиқ жавоб 
берадиган, амалиётга йўналтирилган билим ва 
кўникмаларни шакллантиришга қаратилган.

Унинг муҳим йўналишларидан бири Ўз-
бекистоннинг Миллий профессионал таълим 
стратегиясини ишлаб чиқиш ҳамда қишлоқ ва 
сув хўжалиги соҳалари бўйича янги касбий 
стандартлар, таълим дастурларини яратишдир.

Шу билан бирга, пилот таълим муасса-
саларини замонавий ўқув жиҳозлари билан 
таъминлаш, лабораториялар ташкил этиш ва 
таълим муҳитини тубдан янгилаш ишлари ба-
жарилмоқда.

Глобал ҳамжамиятдаги 
янги ўрин

Ўзбекистон Олий таълимга оид малакалар-
ни тан олиш тўғрисидаги глобал конвенцияни 
ратификация қилган 39 мамлакатдан бирига 
айланди. Бу қарор юртимизнинг халқаро ҳам-
жамиятдаги нуфузини янада мустаҳкамлайди. 
Олий таълим тизимини халқаро стандартлар 
асосида ривожлантириш ва академик мобил-
ликни таъминлашда янги имкониятлар очади.

Конвенцияга аъзо давлатлар орасида Япо-
ния, Финляндия, Швеция, Норвегия, Буюк 
Британия ва Шимолий Ирландия Қироллиги, 
Австралия ва Янги Зеландия каби мамлакатлар 
бор. Шунингдек, Грузия, Литва, Люксембург, 
Словакия ва Руминия ҳам конвенцияга қўшил-
ган.

Конвенциянинг биринчи ва еттинчи модда-
ларига кўра, аъзо давлатларга хорижий мамла-
катда олинган олий таълимга оид малакаларни 
ўзаро тан олиш мажбуриятини юклайди. Бу эса 
ҳар бир давлат учун ўз миллий мақсадлари ва 
таълим стандартларидан келиб чиқиб, хорижда 
олинган малакаларни баҳолаш имконини таъ-
минлайди. Шу билан бирга, хорижлик фуқаро-
лар учун таълим хизматларини кўрсатишда ҳам 
тегишли талаблар қўйилади.

Бу жараён ўқишнинг давомийлиги ва 
барқарорлигини таъминлаш, хорижда эгал-
ланган таълим дастурининг мазмуни бўйича 
махсус стандартлар ўрнатиш ҳамда талабанинг 
тўсиқларсиз билим олишни давом эттири-
шини кафолатлайди. Масалан, Ўзбекистон 
Миллий университетининг 2-босқич талабаси 
Буюк Британиядаги олий таълим муассасасида 
ўқишни давом эттириши учун ўз малакасига 
мос таълим стандартларини бажариши ло-
зим. Бу эса талабанинг билим ва кўникмалари 
халқаро миқёсда тан олинишини таъминлайди.

Шу тариқа конвенция талабаларнинг хал
қаро академик мобиллигини рағбатлантириш 
билан бирга Ўзбекистонда миллий малака та-
лаблари ва стандартларини халқаро меъёрларга 

сақлаган ҳолда глобал ҳамжамият билан 
тенг мулоқотга киришганимизнинг ёрқин 
ифодасидир.

 Самарқанд — тарих билан замон уйғун-
лашган маскан. Биргина Улуғбек расадхона-
сида яратилган юлдузлар жадвали кейинчалик 
Коперник ва Кеплер сингари европалик олим-
лар кашфиётларига замин яратгани халқи-
мизнинг илм-фан тарихидаги ўрнини кўрса-
тади. Шу  муаззам заминда, цивилизациялар 
чорраҳасида инсоният келажагини муҳокама 
қилувчи энг нуфузли халқаро анжуман ўтка-
зилгани диққатга сазовор. Давлатимиз раҳбари 

тадбирдаги нутқида инсоният олдида турган 
энг долзарб муаммолар — иқлим ўзгариши, 
маданий меросни асраш, сунъий интеллект-
ни тўғри йўналтириш, инклюзив таълимни 
ривожлантириш каби масалаларда Ўзбекис
тоннинг аниқ ташаббусларини илгари сургани 

айни муддао бўлди. Инклюзив таълимни ри-
вожлантириш учун ЮНЕСКО платформаси-
ни яратиш, Ҳужжатли мерос халқаро кунини 
жорий этиш, рақамли мерос бўйича халқаро 
институт, хотин-қизлар етакчилиги академия-
сини ташкил этиш, “ЮНЕСКОнинг экологик 

пойтахти” глобал ташаббусини йўлга қўйиш, 
сунъий интеллект этикаси бўйича халқаро 
экспертлар анжуманини ўтказиш каби 
таклифлар жуда ўринлидир. Бу ташаббуслар 
Ўзбекистоннинг халқаро миқёсда фаол 
иштирокчи, глобал муаммоларни ечишда та-
шаббускор давлат сифатида тан олинганини 
яна бир бор тасдиқлайди.

 Айни пайтда Ўзбекистонда ЮНЕСКО-
нинг 8 та кафедраси, 24 та ҳамкор мактаби 
фаолият юритмоқда. Тошкент ва Фарғона 
шаҳарлари  ЮНЕСКОнинг “Таълим шаҳар-
лари” глобал тармоғига қўшилган. “Шаш-
мақом”, “Лазги”, “Катта ашула”, “Аския”, 
“Атлас ва адрас тўқиш” каби ўзбек миллий 
маданий анъаналари номоддий мерос си-
фатида ЮНЕСКО рўйхатига киритилган. 
Хоразм, Бухоро, Шаҳрисабз, Самарқанд син-
гари тарихий шаҳарларимиз жаҳон мероси 
рўйхатида турибди. Зарафшон — Қорақум 
йўлаги бўйлаб жойлашган янги обидалар 
ҳам шу рўйхатга қўшилган. Бу сафар Са-
марқанд фақат мезбон эмас, балки глобал 
мулоқотнинг фаол иштирокчиси ҳамдир. 
Дунё етакчилари, ЮНЕСКО делегатлари бу 
юртни маданиятлараро мулоқот, тинчлик ва 
тараққиёт рамзи сифатида тан олмоқда.

Конференция доирасида қатор қўшимча 
халқаро тадбирлар ўтказилмоқда. Бухорода 

замонавий санъат биенналеси, Тошкентда 
Мактабгача таълимни ривожлантириш бў
йича минтақавий марказ очилиши, сунъий 
интеллект ва музейлар фаолияти бўйича 
халқаро форумлар — буларнинг барчаси 
мамлакатимизнинг янгича, замонавий қиё-
фасини намоён этади. Самарқанд бугун яна 
бир бор тарих саҳнаси марказида. Бу шун-
чаки халқаро тадбир эмас, янги Ўзбекистон-
нинг ўз сўзини айтаётгани, жаҳон билан тенг 
ҳамкорликка интилаётгани исботидир.

МАДАНИЯТЛАРНИ БИРЛАШТИРГАН САМАРҚАНД 
Самарқанд шаҳри уч минг йиллик тарихи давомида 
ҳашамати, маданий жавоҳирлари ва илмий салоҳияти 
билан нафақат Марказий Осиё, балки бутун инсоният 
тараққиётига беқиёс ҳисса қўшиб келмоқда. ЮНЕСКО Бош 
конференцияси сессияси сўнгги қирқ йилда илк бор Париждан 
ташқарида, яъни Самарқандда ўтказилгани ҳам шаҳар 
тарихи саҳифаларига олтин ҳарфлар билан битиладиган 
воқеа бўлди. Дунё ҳамжамияти бу орқали юртимиздаги 
ислоҳотларни, таълим, фан, маданият ва ахборот 
соҳасидаги янгиланишларни эътироф этмоқда. Бу нафақат 
мамлакатимизнинг янги босқичдаги глобал обрў-эътиборини, 
жадал ривожланаётган янги Ўзбекистон ғоясининг самарали 
натижаларини ҳам ифодалайди. 

уйғунлаштириб, ўқитиш тизимининг фаол ин-
теграциялашувига замин яратади.

Конвенциянинг 7-моддасига кўра, таълимда 
сифат кафолати аъзо давлатларнинг миллий 
органлари ҳамда халқаро аккредитация таш-
килотлари орқали таъминланади. Иштирокчи 
мамлакатлар ҳукуматлараро конференцияси 
эса мунтазам маълумот алмашинувини таъ-
минлаб, аъзо давлатларда ўқитиш сифатини 
назорат қилиш ва такомиллаштириш бўйича 
йўриқнома ва тавсиялар ишлаб чиқади.

Шундай қилиб, глобал конвенция Ўзбекис
тонда таълим хизматлари сифати ва малакалар-
ни халқаро стандартлар асосида тан олишда 
энг муҳим платформага айланиб, миллий таъ-
лим тизимини дунё майдонида рақобатбардош 
ва интеграциялашган ҳолатга олиб чиқади.

Хорижда ўқиш ва фаолият 
юритиш имконияти

Бугун 7 миллиондан ортиқ ёш ўз юртидан 
ташқарида таҳсил олмоқда. Бу кўрсаткич 2000 
йилдагидан қарийб уч баравар кўп. Хорижлик 
талабалар энг кўп тўпланадиган мамлакатлар 
Осиё, Европа ва АҚШда жойлашган.

ЮНЕСКО ва бошқа халқаро ташкилотлар 
маълумотларига кўра, келгуси йилларда чет 
элда таҳсил олувчи талабалар сони янада оши-
ши, 8-9 миллионга етиши кутилмоқда. Бу эса 
таълимнинг глобаллашуви, дипломларни тан 
олиш тизими такомиллашуви ва юқори сифат-
ли таълимга талаб ортиши билан боғлиқ.

Ўзбекистоннинг Олий таълимга оид малака-
ларни тан олиш тўғрисидаги глобал конвенция
ни ратификация қилиши мамлакатимиз фуқа-
ролари учун хорижий таълим тизимига чуқур 
кириш имкониятини берди. Мазкур конвенция 
диплом ва малакаларни халқаро миқёсда тан 
олиш учун ягона ҳуқуқий асосни белгилайди. 
Шу орқали Ўзбекистон талабалари чет элдаги 
олийгоҳларда таҳсил олиши, магистратура ва 
докторантура дастурларига тенг ҳуқуқли қабул 
қилиниши мумкин.

Айни пайтда ҳар бир давлат ўз миллий мақ-
садлари ва талабларидан келиб чиққан ҳолда 
хорижда олинган малакаларни баҳолаш, улар 
асосида меҳнат фаолиятини амалга ошириш 
учун алоҳида шартлар белгилаши мумкин. Бу 
талаблар махсус синовлар, қўшимча малака 
сертификатлари ёки қайта тайёрлашни қамраб 
олиши керак. Конвенция эса бу жараёнларни 
соддалаштирилган ва очиқ механизмлар орқа-
ли амалга ошириш имконини беради.

Масалан, Ўзбекистон олийгоҳи битирув-
чиси ўз малакасини конвенцияга аъзо давлат-
лардан бири — Буюк Британияда соддалашти-
рилган тартибда тан олдириб, шу мамлакатда 
малакали меҳнат фаолияти билан шуғуллани-
ши мумкин. Бу механизм нафақат ёшлар учун 
халқаро меҳнат бозорида рақобатбардош 
муҳит яратади, балки миллий малака тизимини 
халқаро стандартларга уйғунлаштиришда ҳам 
муҳим аҳамият касб этади.

Шу тариқа конвенция Ўзбекистоннинг олий 
таълим тизими ва ёш авлоднинг глобал меҳнат 
бозоридаги имкониятларини сезиларли дара-
жада кенгайтиради. Талабалар чет элда ўқиб, 
илғор тажрибаларни ўзлаштириб, халқаро ил-
мий ва технология лойиҳаларида фаол иштирок 
этиши мумкин. Бу, ўз навбатида, кейинчалик 
хориждан қайтган мутахассислар мамлакати-
мизда таълим, фан ва технология соҳаларига 
инновацион ғоя ва янги ёндашувларни олиб 
кириши учун замин яратади. Шу билан бирга, 
конвенция Ўзбекистоннинг таълим хизматла-
ри бозори имкониятларини ҳам кенгайтиради 
ва хорижлик талабаларни мамлакатимиз олий 
таълим муассасаларига жалб этишга хизмат 
қилади.

Умуман, ЮНЕСКО глобал конвенцияси-
нинг ратификация қилиниши Ўзбекистон-
ни жаҳон таълим майдонининг тенг ҳуқуқ-
ли иштирокчисига айлантириб, халқаро 
ҳамкорликни ривожлантириш, интеллектуал 
салоҳиятни ошириш ва ёш авлоднинг халқаро 
миқёсда эркин ҳаракатланиши учун кенг имко-
ниятлар тақдим этади.

Бугун жаҳон илм-фани ва таълими мисли кўрилмаган суръат билан 
ривожланмоқда. Дунёда билим энг катта қийматга айланган, 
тажриба ва малака назарияни амалиёт билан боғлашнинг 
энг ишончли кўприги бўлиб хизмат қилаётган бир даврда 
Ўзбекистоннинг ЮНЕСКО Олий таълимга оид малакаларни тан 
олиш тўғрисидаги глобал конвенциясини қабул қилиши миллат 
тараққиёти йўлидаги улкан тарихий ва юксак маънавий қадамдир.

қаратилган лойиҳалар орқали мустаҳкамлан-
моқда.

Мамлакатимизда ЮНЕСКО билан ҳам-
корликнинг самарали йўналишларидан бири 
мазкур халқаро ташкилот кафедралари фао-
лиятидир. Ҳозир юртимиздаги олий таълим 
муассасаларида ЮНЕСКОнинг 8 та кафедраси 
фаолият юритмоқда. Уларнинг ҳар бири таъ-
лим, фан, маданият, коммуникация ва ахборот 
соҳаларида халқаро ҳамкорликни мустаҳкам-
лаш, илмий тадқиқот салоҳиятини ошириш ва 
барқарор ривожланиш ғояларини илгари су-
ришга хизмат қилмоқда.

ривожлантириш борасида халқаро ҳамкорлик-
ни изчил давом эттирмоқда. Бу борадаги йирик 
лойиҳалардан бири Европа Иттифоқи томони-
дан молиялаштирилаётган ва ЮНЕСКОнинг 
мамлакатимиздаги ваколатхонаси томонидан 
амалга оширилаётган “Ўзбекистоннинг қиш
лоқ жойларида ишга жойлаштириш кўникма-
ларини ривожлантириш” лойиҳасидир.

2020-2026 йилларга мўлжалланган, умумий 
қиймати 9,6 миллион евролик мазкур ташаб-
бус ЮНЕСКО ва Европа Иттифоқининг Ўз-
бекистондаги таълим ислоҳотларига ишончли 
ҳамкорлигининг ёрқин намунасидир. Ундан 

Бу жараён мамлакат аҳолисининг муайян 
вақтдаги ҳисобини олиш имконини берув-
чи умумдавлат миқёсидаги кенг кўламли 
тадбир бўлиб, аҳоли тўғрисидаги ишончли 
ахборот манбаидир. Аҳоли сони, туғилиш 
кўрсаткичлари, миграция оқимлари — бу-
ларнинг барчаси бюджет харажатлари, ре-
сурслар тақдимоти ва стратегик режалашти-
ришда ҳал қилувчи омил ҳисобланади. 

Аҳолини рўйхатга олиш 
нега керак?

Маълумотларга кўра, Ўзбекистон ҳуду-
дида аҳолини рўйхатга олиш дастлаб 1897 
йилда ўтказилган бўлиб, ундаги маълумот-
лар XIX аср охирида Ўзбекистонда мавжуд 
оилалар, аҳоли сони, ёши ва жинси, этник 
таркиби, туғилиш, ўлим каби демографик 
жараёнлар ҳақида тасаввур ҳосил қилишга 
ёрдам берган.

Кейинчалик Ўзбекистон ҳудудида бир 
неча бор аҳолини рўйхатга олиш ишлари 
ташкил этилган. Юртимизда бундай тадбир 
сўнгги бор 1989 йили ўтказилган. Ўшанда 
аҳолининг умумий сони 19 миллион 700 
мингни ташкил этган. Афсуски, охирги 36 
йилда аҳолини рўйхатга олиш тадбири ўт-
казилмади. Шунинг учун кенг қамровли 
ислоҳотлар орқали барқарор тараққиёт йў-
лидан бораётган янги Ўзбекистон учун бу 
масала янада долзарбдир. 

Сўнгги йилларда бу йўналишда қатор 
ишлар амалга оширилди. Хусусан, 2019 йил 
5 февралда давлатимиз раҳбарининг “Ўзбе-
кистон Республикасида 2022 йилда аҳолини 
рўйхатга олишни ўтказиш концепциясини 
тасдиқлаш тўғрисида”ги фармони имзолан-
ди. 

Унда аҳолини рўйхатга олишнинг таш-
килий ва методик принциплари, дасту-
рий-техник таъминоти ва маълумотларни 
қайта ишлашнинг технологик жараёнлари-
ни синовдан ўтказиш, давлат ва хўжалик 
бошқаруви органлари, маҳаллий давлат 
ҳокимияти органлари раҳбарларининг аҳо-
лини рўйхатга олишга тайёргарлик кўриш 
ва уни ўтказиш жараёнларидаги масъ
улиятини янада ошириш борасида қатор 
вазифалар белгиланди. 

2020 йил 11 ноябрда “Аҳолини рўйхатга 
олиш тўғрисида”ги қонун қабул қилинди. 
Унда бу тадбирни ўтказиш учун Статистика 
агентлиги масъул этиб белгиланди. 

сақловчи минерал плиталар ишлаб чиқа-
риш лойиҳаси сўзларимиз исботидир. Бу 
лойиҳа нафақат инновацион ечимларга 
асосланган, балки энергия самарадорли-
ги, экологик тозалиги билан ҳам ажралиб 
туради. 

— Кейинги йилларда юртимизда қу-
рилиш соҳаси тадбиркорларини қўл-
лаб-қувватлаш учун қатор имтиёз ва 
енгилликлар берилди. Бу биз каби иш-
билармонларга имкониятлар эшигини 
очмоқда, — дейди Термиз туманидаги 
“Сурхон базальт” масъулияти чекланган 
жамияти иш бошқарувчиси Маҳмуд Хол-
матов. — Корхонамиз хориждан олиб ке-
линган энг замонавий, энергия тежамкор 
технологиялар билан жиҳозланган. Бу 
экологик тоза, камхаражатли ва юқори 
сифатли маҳсулот ишлаб чиқариш имко-
нини беради. 

Базальт плиталар экологик тоза ва 
табиий хомашёдан тайёрлангани боис, 
узоқ йиллар ўз хусусиятини йўқотмайди. 
Ундан уй-жой ва биноларда фойдаланил-
са, хона ичидаги ҳароратни 30 фоизгача 
сақлаш имконини беради. Шу орқали 
иситиш ёки совитиш учун сарфлана-
диган энергияни 40 фоизгача тежайди. 
Корхонада қурилиш ва монтаж ишлари 
тўлиқ якунланган. Хориждан малакали 
мутахассислар чақирилган. Ёш кадрлар 
учун махсус ўқув-амалий семинар ва 
дастурлар ташкил этмоқда. 

— Корхонада лойиҳа бўйича дизайн 
ишлари муваффақиятли якунланди. 
Ускуналарни ўрнатиб, уларни аниқ соз-
лаш ва синовдан ўтказиш жараёнидамиз. 
Созлаш ишлари муваффақиятли якун-
лангач, иситиш ва ёқиш жараёни бошла-
нади, — дейди хитойлик мутахассис Жу 
Юйпенг. — Шу билан бирга, ўзбекистон-
лик ёш ҳамкасбларимизга технологияни 
бошқариш сирларини ўргатяпмиз. Улар 

янги технологияни тез ва самарали ўз-
лаштиряпти. 

“Сурхон базальт” масъулияти чеклан-
ган жамиятида иссиқлик сақловчи мине-
рал плиталар талаб ва эҳтиёжларни ҳисоб-
га олган ҳолда 2 хил қалинликда ва 5 хил 
зичликда тайёрланади. Корхона ишлаб 
чиқаришда маҳаллий хомашёдан фойда-
ланади. Маҳсулот таркибида ишлатила-
диган базальт тош ва доломит Олтинсой 

туманидаги кондан олинади. Корхона 
ишга тушгач, йилига 4 миллион долларлик 
маҳсулот Афғонистон, Тожикистон каби 
қўшни давлатларга экспорт қилинади.

Жарқўрғон туманидаги “Сурхонцемент
инвест” МЧЖ ҳам энг замонавий техноло-
гиялар билан жиҳозланган. 

— Корхонада ишлаб чиқариш жараё-
ни тўлиқ кўмир ёқилғисига асосланган. Бу 
самарадорликни ошириб, харажатларни 
оптималлаштиради. Муҳими, энергия ман-
баларидан оқилона фойдаланиш имконини 
яратади, — дейди МЧЖ бош директори 
Миразиз Маҳмудов. — Замонавий филь-
трлаш ва чанг-газ тозалаш технологиялари 
атмосферага чиқадиган зарарли моддалар 
миқдорини кескин камайтиради. Шу боис, 
ишлаб чиқаришда кўмирдан фойдалани-
шимизга қарамай, корхона атроф-муҳитга 
салбий таъсир кўрсатмайди. Амалдаги эко-
логик стандартларга тўлиқ жавоб беради. 

Корхонада ишлаб чиқаришнинг барча 
босқичида, ҳатто ҳар соатда тайёр маҳ-
сулотдан намуна олинади. У замонавий, 
юқори технологияли лабораторияда қатъ-
ий сифат назоратидан ўтказилади. Бу жа-
раён маҳсулотнинг барча техник стандарт-
ларга тўла жавоб беришини таъминлайди. 

Ходимларнинг аксарияти маҳаллий 
ёшлар ва малакали мутахассислардир. 
Улар учун муносиб меҳнат шароити яра-
тилган. Бу нафақат ишлаб чиқариш сама-
радорлигига, балки ҳудудда ижобий ижти-
моий муҳит шаклланишига ҳам ҳисса 
қўшяпти. 

Сарвар ТЎРАЕВ,
“Янги Ўзбекистон” мухбири

МАҲАЛЛИЙ ХОМАШЁДАН БОЗОРГИР МАҲСУЛОТЛАР 
Мамлакатимизда бунёдкорлик кўлами кенгайгани сари 
қурилиш материалларига талаб ошмоқда. Шу боис, қурилиш 
материаллари ишлаб чиқариш тараққий этиб боряпти. Бу, ўз 
навбатида, шу йўналишда фаолият юритадиган тадбиркорлар 
учун катта имкониятлар эшигини очяпти. Хусусан, Сурхондарё 
вилоятида ҳам янги корхоналар ташкил этиляпти. Соҳага 
замонавий технологиялар жорий қилиниб, ишлаб чиқариш 
қувватлари кенгайтирилмоқда.

Қонунда аҳолини ҳар 10 йилда, қишлоқ 
хўжалигини эса ҳар 5 йилда камида бир 
марта рўйхатдан ўтказиш белгиланган. 
Шу боис, 2021 йилда аҳолини, 2022 йилда 
эса қишлоқ хўжалигини синов тариқасида 
рўйхатга олиш тадбирлари ўтказилди. Ле-
кин тўлақонли рўйхатга олишни ўтказиш 
учун зарур омиллар ва халқаро тажриба-
ларни ўрганиш ҳамда тегишли чора-тад-
бирларни ишлаб чиқиш муайян вақтни 
тақозо этиши боис, бу тадбир кейинга қол-
дирилган эди. 

Ўзбекистонда аҳолини рўйхатга олиш ка-
дастр маълумотларини ҳам янгилаши кутил-
моқда, чунки статистика органлари нафақат 
аҳолини, балки уй-жой фондини ҳам рўйхат-
га олади. 

Аҳоли тўғрисидаги маълумотлар турли 
маъмурий манбаларда, давлат идоралари 
маълумотлар базаларида мавжуд. Бироқ 
уларнинг барчасида ахборот тўлиқ эмас. Бу 
борадаги маълумотларда номувофиқликлар 
кўзга ташланмоқда. 

Аҳамиятлиси, рўйхатга олиш ҳақиқатда 
яшаётган аҳоли тўғрисида нафақат бутун 
мамлакат бўйлаб, балки минтақалар кесими-
да ҳам маълумот беради. 

Қайси жиҳатлар  
муҳим?

Мутахассислар Ўзбекистонда аҳолини 
рўйхатга олиш фуқароларга ижобий таъ-
сир кўрсатишини таъкидлайди. Масалан, 
мактаб ёшидаги болалар сони ҳақидаги 
маълумотлар мактаб қуриш бўйича режа-
ларни мувофиқлаштиришга ёрдам берса, 
ҳудудлар кесимида қаерда ва қайси соҳада 
янги иш ўринларига эҳтиёж мавжудлиги, 
қандай мутахассислар кераклигини билиш 
учун ишсизлар сони ва уларнинг малака 
даражасини ўрганиш лозим. Фавқулодда 
вазиятларда ФВВ ходимлари, шунингдек, 
шифокорлар аҳолини рўйхатга олиш маъ-
лумотлари асосида зарур ёрдам кўламини 
белгилайди.

Бу жараён тадбиркорлик ривожига ҳам 
ижобий таъсир кўрсатади. Аҳоли сони ва да-
ромади, унинг турар жойга эҳтиёжи тўғри-
сидаги маълумотларга эга бўлган ҳолда, ма-
салан, маиший техника корхоналари ишлаб 
чиқариш ҳажмини прогноз қилиши, уларни 
импорт қилувчи компаниялар эса харидлар-
ни режалаштириши ва зарарни минимал-
лаштириши мумкин.

Шунингдек, аҳолини рўйхатга олиш 
макроиқтисодий кўрсаткичларни келгуси 
10-20 йиллик даврга прогноз қилиш учун 
зарур. Статистик маълумотлар манзил-
ли дастурларни ишлаб чиқиш, фуқаролар 
саломатлигини мустаҳкамлаш, оилаларга 
моддий кўмаклашишда муҳим аҳамиятга 
эга.

Маълумотлар давлат мактаблари, кутуб-
хоналар, соғлиқни сақлаш муассасалари, 
энергия ресурслари ва сув таъминотига эҳти-
ёжни кўрсатиб беради. Аҳолини рўйхатга 
олиш натижалари ҳукумат томонидан маҳал-
лий ҳокимият органларига ажратилиши за-
рур бўлган маблағ миқдорини аниқлашда 
ҳам муҳим аҳамиятга эга.

маҳаллалари уюшмаси Миллий статистика 
қўмитаси ҳамда масъул вазирлик ва идора-
лар билан биргаликда “маҳалла еттилиги” 
тизимида ишловчи ходимлар планшет қу-
рилмаларидан фойдаланган ҳолда рўйхатга 
олиш тадбирини ўтказишини таъминлайди. 

Тадбирда рўйхатга олувчи сифатида 
иштирок этадиган “маҳалла еттилиги” тизи-
мида ишловчи ва бошқа жалб этиладиган хо-
димлар Жаҳон банки билан ҳамкорликдаги 
“Ўзбекистонда статистика тизими салоҳия
тини мустаҳкамлаш” лойиҳаси доирасида 
меҳнатга ҳақ тўлашнинг энг кам миқдори-
нинг бир ярим баравари миқдорида бир мар-
талик рағбатлантирилади. 

Рўйхатга олиш тадбирига жалб этилади-
ган ходимларнинг асосий иш жойи, лавози-
ми ва ўртача ойлик иш ҳақи сақланади. 

Рўйхатга олиш тадбирлари доирасида 
давлат органлари ва ташкилотлари 2026 йил 
15 январдан 31 январга қадар ўз тизимида 
фаолият юритаётган барча ходимлар, Олий 
таълим, фан ва инновациялар вазирлиги рес
публикадаги барча ўрта махсус ва касбий 
таълим ташкилотлари, шунингдек, давлат, 
нодавлат ва хорижий олий таълим ташкилот-
лари ва уларнинг филиалларида таҳсил ола-
ётган талабаларнинг census.stat.uz порталида 
рўйхатдан ўтишини таъминлайди. 

Фермер хўжаликлари, юридик шахс 
ташкил этган деҳқон хўжаликлари, қишлоқ 
хўжалиги фаолиятини амалга оширувчи 
ташкилотлар ва асосий фаолияти қишлоқ 
хўжалиги бўлмаган қишлоқ хўжалиги ерла-
ридан фойдаланаётган корхона ва ташкилот-
лар, аҳолининг айрим тоифалари ҳам тегиш
ли тартибда рўйхатга олинади. 

Қишлоқ хўжалиги — 
иқтисодиётнинг таянч 

тармоғи
Ер ресурслари ҳар доим миллий бойлик 

ва давлатнинг барқарор тараққиётидаги энг 
муҳим омиллардан бири бўлиб келган. Ай-
ниқса, ҳозир дунёда чекланган табиий бой-
лик учун рақобат тобора ортиб бораётган 
шароитда ердан самарали фойдаланиш ма-
саласи долзарблашган. 

Ҳар бир қарич ер қатъий назорат ости-
да бўлиши, белгиланган мақсадга мувофиқ 
ишлатилиши шарт. Шундагина қишлоқ 
хўжалигида барқарор ишлаб чиқаришга 
эришиш, инвестиция жалб этиш, инфрату-
зилмани ривожлантириш ва аҳоли турмуш 
сифатини яхшилаш мумкин.  

Бу соҳа нафақат озиқ-овқат хавфсизлиги-
ни таъминлайди, балки миллионлаб инсон-
лар бандлиги ва даромад манбаи саналади. 
Шу сабабли қишлоқ хўжалигининг бугунги 
ҳолатини баҳолаш ишлаб чиқариш ҳажми ва 
тузилмасини аниқлаш, фермерлар муаммо-
ларини ўрганиш, ер ва сувдан фойдаланиш 
самарадорлигига эътибор қаратиш, аграр 
соҳани ривожлантириш чораларини белги-
лаш имконини беради.

Зеро, объектив статистик маълумот-
ларсиз аграр ислоҳотларни мувофақиятли 
амалга ошириш, суғориш тизимларини мо-
дернизация қилиш, қишлоқ хўжалиги маҳсу-
лотларини қайта ишлашни ривожлантириш 
ва экспорт стратегиясини шакллантириш 
мумкин эмас. Шу боис, рўйхатга олиш тад-
бири аҳоли ва қишлоқ хўжалигининг реал 
кўрсаткичларини аниқ белгилаш, давлат дас
турларини мақсадли ҳамда самарали амалга 
ошириш учун хизмат қилади. 

Юқоридаги маълумотлардан кўринадики, 
демографик ва ижтимоий-иқтисодий кўр-
саткичлар, шунингдек, қишлоқ хўжалиги 
салоҳиятини тизимли ва сифатли баҳолаш 
оддий статистик жараён эмас, балки мамла-
катнинг тизимли ривожланиши учун стра-
тегик асосдир. Бу юртимиз учун барқарор, 
адолатли ва фаровон тараққиёт сари дадил 
қадам саналади.

Шундай экан, бу жараённи сифатли ва тў-
лиқ қамров билан ўтказишда ҳар бир фуқа-
ронинг фаоллиги зарур.  

Лутфулла СУВОНОВ,
“Янги Ўзбекистон” мухбири

ЭРТАНГИ ИСТИҚБОЛ, ЮРТИМИЗНИНГ 
КЕЛГУСИДАГИ ИҚТИСОДИЙ РИВОЖИ УЧУН 

Рўйхатга олиш тадбирлари 2026 йил  
15 январдан 28 февралга қадар ўтказилади

Аҳолининг демографик 
таркиби узоқ муддатли 
давлат сиёсатининг 
таянчи саналади. 
Ҳар бир давлатни 
ривожлантириш 
истиқболини белгилашда 
унда яшовчи аҳоли сони, 
турмуш даражаси ва 
фаровонлиги, қишлоқ 
хўжалиги ҳолатини 
аниқлаш жуда муҳим. 
Бунда рўйхатга олиш 
долзарб аҳамиятга эга. 

Сурхондарёда шу йилнинг январь-сен-
тябрь ойларида умумий қиймати 32,8 мил-
лион долларга тенг бўлган 31 та йирик 

лойиҳа ҳаётга татбиқ этилди. Натижада 
671 фуқаро доимий ишга эга бўлди. Тер-
миз туманидаги базальтдан иссиқлик 

Масалан, ёшлар улуши юқорилиги таъ-
лим, янги иш ўринлари, тадбиркорликни 
ривожлантиришни талаб қилади. Шу боис, 
аҳолисининг қарийб 60 фоизи ёшлар бўл-
ган Ўзбекистон учун инфратузилма, таълим, 
соғлиқни сақлаш, транспорт каби соҳалар-
да яна нималар қилиш кераклигини билиш 
жуда муҳим. Даромад даражаси, бандлик, 
яшаш шароитлари, ижтимоий хизматлардан 
фойдаланиш имкониятини чуқур ўрганиш 
эса қўллаб-қувватлаш дастурлари, имтиёз-
лар ва ижтимоий ҳимоя механизмларини 
манзилли ташкил этишга хизмат қилади.

Бундай маълумотларни тўплаш ва таҳ-
лил қилиш аҳолининг заиф қатламларини 
аниқлаш, камбағаллик даражаси ва сабабла-
рини баҳолаш, ижтимоий тенгсизлик, амалга 
оширилаётган ислоҳотлар самарадорлигини 
белгилашда ҳал қилувчи аҳамиятга эга. 

Шу каби устувор йўналишларда фаол сиё
сат юритилаётган мамлакатимизда бундай 
баҳолаш мезонлари, албатта, холис ва сама-
рали қарорлар қабул қилишда қўл келади. 

Рўйхатга олиш тадбирлари 
2026 йил 15 январдан 

28 февралга қадар 
ўтказилади

Давлатимиз раҳбари жорий йил 12 сен-
тябрь куни аҳоли ва қишлоқ хўжалигини 
рўйхатга олиш ишларини самарали ташкил 
этишга оид таклифлар тақдимоти билан та-
нишди.

— Мамлакатимизда аҳоли ва қишлоқ хў-
жалигини ялпи рўйхатга олиш жуда катта 
тадбир, —  дейди Миллий статистика қў-
митаси раиси Беҳзод Ҳамроев. — Шу билан 
бирга, катта маблағ ва меҳнат талаб қила-
диган жараён. Бунда нафақат аҳоли сони, 
балки миллий таркиби, ёши, яшаш шароити, 
бандлиги, уй-жой, рўзғор буюмлари билан 
таъминлангани каби кўплаб демографик, 

ижтимоий-иқтисодий кўрсаткичлар қамраб 
олинади. Дунёдаги кўплаб давлатлар аҳо-
лисини ҳар 10 йилда  рўйхатга олиб боради. 
Чунки аҳоли тўғрисидаги ишончли маълу-
мотлар уларни рўйхатга олиш орқали йиғи-
лади.

Рўйхатга олиш натижасида Европа 
статистиклари конференциясининг 2020 
йилдаги тавсиялари асосида 38 миллион 
аҳолининг таркиби ва миграцияси, оилавий 
ҳолати, фаолият тури, даромад манбалари 
тўғрисида ягона маълумотлар базаси шакл-
лантирилади. 

Шунингдек, мамлакатимиздаги қишлоқ 
хўжалиги ерларидан фойдаланиш ҳолати, 
чорва моллари ва паррандалар сони аниқла-
нади. Бу орқали қишлоқ хўжалигига йўнал-
тирилаётган йиллик 25,6 триллион сўм, жум-
ладан, 2,2 триллион сўм бюджет маблағлари 
самарадорлиги, соҳадаги хизматлар ҳажми 
ва озиқ-овқат хавфсизлигини таъминлаш 
учун зарур маълумотлар тўплами яратилади.

Рўйхатга олиш жараёнларини самарали 
амалга ошириш учун “маҳалла еттилиги” 
махсус ўқув дастури асосида тайёрланади 
ва рағбатлантирилади. Бунинг учун статис
тика тизимини мустаҳкамлаш мақсадида 
Жаҳон банки кўмагида амалга оширилаётган 
лойиҳа маблағлари йўналтирилади. 

Тақдимотда халқаро тажрибадан келиб 
чиқиб ҳамда Жаҳон банки, ЮНФПА ва ФАО 
ташкилотлари иштирокида ишлаб чиқилган 
аҳоли ва қишлоқ хўжалигини бир вақтда 
рўйхатдан ўтказиш таклифи кўриб чиқилди. 
Унга кўра, Ўзбекистонда рўйхатга олиш тад-
бирлари 2026 йил 15 январдан 28 февралга 
қадар ўтказилади. Дастлабки 17 куни интер-
нет орқали, кейинги бир ой мобайнида эса 
“маҳалла еттилиги” иштирокида уйма-уй 
юриб амалга оширилиши белгиланмоқда. 

 Ана шу мақсадда 2021 йилда тўртта ҳу-
дуд — Тошкент шаҳрининг Яшнобод, Анди-
жон вилоятининг Хўжаобод, Тошкент вилоя
тининг Юқори Чирчиқ туманларида ҳамда 
Хоразм вилоятининг Хива шаҳрида синов 

тариқасида  аҳолини рўйхатга олиш тадбир-
лари ўтказилган эди. 

Бу тадбир уч хил усулда ўтказилди. Яъни 
қоғоз шаклда, интернет тармоғи ва планшет 
қурилмаси орқали. 

Синов тариқасида ўтказилган аҳолини 
рўйхатга олиш натижаларига кўра, қоғоз 
шаклларни тўлдириш ва улардан маълумот-
ларни электрон тизимларга кўчириш жуда 
кўп вақт ва маблағ талаб қилади. Шунинг 
учун миллий даражада аҳолини рўйхатдан 
ўтказишнинг қоғоз шаклидан воз кечишга 
қарор қилинди.

Синов натижалари тадбирни электрон 
шаклда ўтказиш тезкор, ишончли, самара-
ли ва иқтисодий жиҳатдан камхарж эканини 
кўрсатди. 

Яна бир муҳим жиҳат. Бугунги кунда ўқиш, 
ишлаш мақсадида оиласи билан хорижда бў-
либ турган юртдошларимиз бор. Бу ватандош
ларимиз рўйхатга олиш бошлангандан кейин 
бевосита Статистика агентлиги сайти орқали 
ўзлари ва оила аъзолари тўғрисидаги маъ-
лумотларни киритиши мумкин. Шунингдек, 
ҳарбий хизматни ўтаётган, жазони ижро этиш 
муассасаларида бўлган фуқаролар ҳам бевоси-
та ўша ердаги мутасаддилар билан ҳамкорлик-
да рўйхатга олинади. Бу маълумотлар хавфсиз-
лиги кафолатланган. 

Давлатимиз раҳбарининг жорий йил 19 
сентябрдаги “Ўзбекистон Республикасида 
аҳоли ва қишлоқ хўжалигини рўйхатга олиш 
тадбирини ўтказиш тўғрисида”ги фармони 
айни мақсадларга хизмат қилиши билан аҳа-
миятлидир.

Ҳужжат билан аҳоли ва қишлоқ хўжали-
гини рўйхатга олиш тадбирини ўтказишни 
ташкил этиш бўйича республика комиссияси 
таркиби тасдиқланди. Миллий статистика 
қўмитаси республика комиссияси ишчи ор-
гани ҳисобланади.

“Маҳалла еттилиги” тизимида ишловчи 
ходимлар 2025 йил 15 декабрдан 2026 йил 
1 мартгача бўлган даврда рўйхатга олиш 
тадбирига жалб этилади. Бунда Ўзбекистон 

Ушбу мақолани ҚОрақалпоқ 
тилида ҳам ўқиш учун 

Ойбек ОСТОНОВ, 
Тошкент давлат аграр университети 

  кафедра мудири, тарих фанлари 
доктори

Шифокорлар эса 50 ёшдан ошган аёллар-
га мунтазам тиббий кўрикдан ўтиб туришни 
тавсия қилади. Чунки бу кўплаб хавфли ка-
салликларни аниқлаш ва улар ривожлани-
шининг олдини олишга хизмат қилади. Ай-
ниқса, кўкрак бези саратонини биринчи ва 
иккинчи босқичида аниқлаш орқали бемор 
ҳаётини деярли 100 фоиз сақлаб қолиш мум-
кин. Кадрлар ва техник имкониятлар етиш-
магани учун тўрт йил аввал ҳам Ўзбекистон-
да маммография текшируви ўтказилмасди. 
2021 йилда илк бор маммография скрининги 
бошланди. Зеро, саратон касаллигини эрта 
аниқлаш ҳукуматнинг устувор вазифалари-
дан бири. 

Ўтган йили Жаҳон соғлиқни сақлаш 
ташкилоти эълон қилган янги тадқиқот 
натижалари кўплаб давлатлар аҳолиси 
орасида хавотир уйғотгани ҳам табиий. 
Чунончи, 2050 йилга бориб, дунёда сара-
тонга чалиниш кўрсаткичи йилига 20 мил-
лиондан 35 миллионга кўпайиши мумкин. 
Таҳлиллар Инсон тараққиёти индекси жуда 
юқори мамлакатларда ҳар 12 аёлдан бири 
кўкрак бези саратонига чалинишини кўрса-
тади. Шунингдек, ҳар 71 бемор аёлдан бири 
бу хасталик оқибатида вафот этади. Инсон 
тараққиёти индекси паст давлатларда эса ҳар 
27 аёлдан бирига кўкрак бези саратони таш-
хиси қўйилиб, 48 нафари ҳаётдан кўз юмади. 
Бироқ бу касаллик барвақт аниқланса, даво-
лаш мумкин бўлгани билан бошқа онкологик 
касалликлардан фарқланади. Шундай экан, 
бор эътиборимизни ягона нажот йўли — эрта 
ташхислашга қаратишимиз зарур.

Тошкент ахборот технологиялари универ-
ситети профессори Дилдора Муҳаммедова 

шогирди Мадина Шоазизова билан сунъий 
интеллект ёрдамида “Рақамли маммография 
асосида кўкрак бези саратон касаллигини 
ташхисловчи интеллектуал тизим” лойиҳа-
си, яъни кўкрак бези саратонини барвақт 
аниқловчи дастур яратди.

— Дастур орқали кўриладиган тасвир-
лар сони сезиларли ортди. Чунки шифокор  
1 соатда 5 та тасвирни қайта ишласа, дастур 
20-25 та тасвирни қайта ишлай олади. Қола-
верса, у 90 фоиз аниқликда ташхис қўйиб бе-
ради. У орқали энди кўз илғамас нуқталарни 
ҳам кўриш мумкин. Бу билан кўкрак бези са-
ратонини эрта босқичда аниқлаш имкони 10-
15 фоиз ошди. Тасвирни қайта ишлаш учун 
кетадиган харажат эса 20 фоиз қисқарди, — 
дейди Дилдора Муҳаммедова. — Дастурнинг 
бирламчи кўриниши шогирдимнинг диссер-
тациясида келтирилган. Ҳозир дастурни анча 
такомиллаштирдик. Лойиҳамизда иштирок 
этаётган тиббиёт вакили таклифи билан энди 
касалликнинг даражасига қараб, шкалалар 
яратишни кўзда тутяпмиз. Шкалаларни эса 
ранг кўринишида тақсимлаб чиқмоқчимиз. 
Мақсад — тасвирларнинг кўзга янада яққол 
ташланиши, яъни аниқлик ошишига эришиш. 
Дастуримиз Республика ихтисослаштирил-
ган онкология ва радиология илмий-амалий 
тиббиёт марказига тақдим этилган. Келгуси-
да уни мобил илова кўринишида ҳам ишлаб 
чиқмоқчимиз. Дастурни ишлата олсак, тек-
ширувлардаги оғриқли жараёнларни айланиб 
ўтган бўлардик. Бу эса аёлларни профилакти-
кага кенг жалб этишда қўл келади. 

Шу жиҳатдан ҳам “Рақамли маммография 
асосида кўкрак бези саратон касаллигини 
ташхисловчи интеллектуал тизим” лойиҳаси 
замонавий тиббиётда жуда долзарб. Ҳозир 
қўлланаётган ташхислаш усуллари кўпин-
ча касаллик ҳақида тўлиқ ва ҳар томонлама 
маълумот бермайди. Бемор ҳолати нотўғри 
талқин қилиниши оқибатида даволаш сама-
радорлиги пасайиши ёки ундан-да хавотир-
ли ҳолатларга олиб келади. Шу боис, ташхис 

Бу ерда жам бўлган илм аҳли инновацион 
ғоя, илмий ишланма ва самарали лойиҳалари 
билан қишлоқ хўжалиги равнақига муносиб 
ҳисса қўшиб келяпти. Бу борадаги ишлар, ай-
ниқса, сўнгги йилларда янги босқичга чиқди. 
Тизимли йўлга қўйилган илм ва амалиёт уй-
ғунлиги  соҳадаги ўзгариш ва янгиликларда 
яққол кўзга ташланади. Бунда, табиийки, би-
лимли мутахассисларга таянилмоқда. Шу маъ-
нода, баркамол авлодни тарбиялаш, ёшларни 
ҳар томонлама етук шахс этиб вояга етказиш 
учун зарур шарт-шароит яратиш университет 
фаолиятининг стратегик йўналиши, десак му-
болаға эмас. 

Қишлоқ хўжалиги бўйича етук мутахас-
сисларни тайёрловчи илк олий таълим дар-
гоҳининг Марказий Осиёда биринчи бўлиб 
айнан Ўзбекистонда очилгани тасодиф эмас. 
Бу ўша давр тақозоси эди. Негаки юртимизда 
ХХ аср бошларига келиб, ирригация, мелио-
рация ва қишлоқ хўжалиги кўлами кенгайиб, 
бу борадаги ишлар аҳамияти ортиб бораёт-
ганди. Ўз навбатида, соҳа учун етук кадр-
ларни тайёрлаш тизимини шакллантиришни 
заруратга айлантирганди. Шунингдек, Тур-
кистон давлат университети (ТДУ)да қишлоқ 
хўжалиги факультети борлиги ҳам бугунги 
университет шаклланишида муҳим аҳамият 
касб этди. 

Бундан ташқари, пахтачилик ривожлани-
ши билан агроном кадрларга эҳтиёж ортди. 
Натижада талабалар сони кўпайиб, уларнинг 
ижтимоий таркиби ўзгарди. Бир оз вақт ўтиб, 
факультет негизида Ўрта Осиё қишлоқ хўжа-
лиги институти ташкил этилди. Кейинчалик 
Тошкент қишлоқ хўжалиги институти номини 
олган ўқув даргоҳида йилдан йилга маҳаллий 
мутахассислар сони ортиб борди. Институт 
фаолияти ўтган асрнинг 70-80 йилларида анча 
кенгайди. Бу даврда маҳаллий ва чет эллик та-
лабалар анча кўпайди. Мустақил мутахассис-
ликлар бўйича 9 та факультет очилди. Уларни 
қайта тайёрлаш ва малакасини ошириш бўйича 
сезиларли ишлар амалга оширилди.

1991 йилда Тошкент қишлоқ хўжалиги инс
титутига университет мақоми берилиб, Тош-
кент давлат аграр университети деб номланди.
Умуман олганда, олий ўқув юртининг тарихий 
тараққиёт йўли мамлакатимиз қишлоқ хўжали-
ги, иқтисодиёти, таълим тизими ривожи билан 
узвий боғланган. Истиқлолнинг дастлабки йил-
лари бозор иқтисодиётига ўтиш шароитидаги 

Тил — миллий ўзликни, миллатнинг 
руҳини акс эттирувчи восита эканидан ке-
либ чиқсак, аввал она тилини пухта билиб, 
миллий маданияти, урф-одатларини таниган 
бола бошқа тилни мукаммал ўрганса ҳам 
она тилида равон сўзлай олади, қадрияти-
ни улуғлайди. Шу маънода, Навоий давлат 
педагогика институти мактабгача таълим 
кафедраси профессор-ўқитувчиларининг 
“Мактабгача ёшдаги болаларга ўзбек тилини 
ўргатишга мўлжалланган платформа яра-
тиш” мавзусидаги амалий грант лойиҳаси 
катта аҳамиятга эга. Чунки она тилида равон 
гапиришни боғча ёшидан ўргатиш мақсадга 
мувофиқ.

Давлатимиз раҳбарининг шу йил 20 ок-
тябрдаги “Давлат тилини янада ривожлан-
тиришга оид қўшимча чора-тадбирлар 
тўғрисида”ги қарорида мактабгача таълим 
ташкилотларида ўзбек тилини ўргатиш бў
йича педагоглар учун ўқув қўлланмаларни 
ишлаб чиқиш, мактабгача таълим ёшидаги 
болалар учун “Менинг илк изоҳли луғат-
чам” расмли луғат китобини яратиш, бола-
ларга ўзбек тилини ўргатиш бўйича замона-
вий анимацион видео ва аудио маҳсулотлар 
ишлаб чиқиш вазифаси белгиланган. 

Дунё миқёсида ўзбек тилида сўзлашув-
чилар сони 50 миллиондан ортган бир пайт
да тилимизнинг нуфузи, ривожи йўлидаги 
саъй-ҳаракатларимизни янада жадаллатиши-
миз, аввало, ўзимиз уни авайлаб асрашимиз 
зарур. Бу ишларга боғча ёшидан кириши-
лаётгани эса билимлар, тушунчалар онгга 

маълумотларини қайта ишлаш, тўғри талқин 
қилиш ва самарали сақлаш жараёнида замо-
навий компьютер технологияларидан фой-
даланиш зарурати туғилмоқда. Бу тиббий 
ёрдам самарадорлигини оширишнинг муҳим 
омилидир.

Мазкур тадқиқот айнан шу муаммолар-
ни ҳал этишга қаратилган бўлиб, ундан 
асосий мақсад — кўкрак бези саратонини 
эрта аниқлаш учун рақамли маммография 
тасвирлари асосида самарали алгоритмлар 
ишлаб чиқиш. Мазкур жараёнда, аввало, 
кўкрак бези патологияларини ташхислашда-
ги муаммолар таҳлил қилиниб, касалликни 
аниқлаш учун зарур параметрлар белгилан-

ди. Кейин тасвирлар устида бажариладиган 
морфологик амаллар норавшан тўпламлар 
назарияси асосида такомиллаштирилди ва 
рентген тасвирларига дастлабки ишлов бе-
риш алгоритми янгича асосда ишлаб чиқил-
ди. Шунингдек, тасвир белгиларидан фойда-
ланган ҳолда машинали ўқитишнинг гибрид 
алгоритми таклиф этилди, кўкрак бези сара-
тони ташхиси учун ўрамли нейрон тўр архи-
тектураси ишлаб чиқилди. Бундан ташқари, 
кўкрак безига оид маълумотлар тўплами 
шакллантирилиб, улар асосида касалликлар-
ни аниқлайдиган дастурий мажмуа яратилди 
ва ҳисоблаш тажрибалари амалга оширилди.

Лойиҳада сунъий интеллектдан юқори да-
ражада фойдаланилганини кўриш мумкин. 
Зеро, у классик дастурий қайта ишлашдан 
ташқари, сунъий интеллектнинг бир нечта 
йўналиши — машинали ўқитиш, чуқур ўқи-
тиш ва норавшан мантиқий моделларни уй-
ғунлаштириб қўллайди. Шу боис, сунъий 
интеллектни лойиҳанинг марказий қисми де
йиш мумкин. Нейрон тармоқлар ва машинали 
ўқитиш асосида саратон белгилари автоматик 
таҳлил қилинади. Тасвирлар асосида касал-
ликни топа оладиган дастурий тизим ишлаб 
чиқилади. Бундай тизим нафақат кўкрак бези 
саратони, балки бошқа турдаги касалликларни 
аниқлашда ҳам ёрдам бериши мумкин.

Аҳолини скрининг дастурлари билан 
қамраб олиш даражаси дастлабки йил даво-
мида 15-20 фоиз оширилди. Натижада диаг
ностикадаги ёлғон-манфий натижалар улу-
ши 15 фоиз камайиб, саратон касаллигини 
илк босқичларда аниқлаш даражаси 15 фоиз 
ортди. Бир маммографик тасвирни таҳлил 
қилиш нархи 20-30 фоиз арзонлашди. Муҳи-
ми, шифокорлар тасвирларни қайта ишлаш-
га сарфлайдиган вақт ойига камида 50 соатга 
тежалди. Қисқа муддатда 3000 аёлда касал-
лик барвақт аниқланди.

Муножат МЎМИНОВА, 
“Янги Ўзбекистон” мухбири

СУНЪИЙ ИНТЕЛЛЕКТ 
ЁРДАМИДА ЯРАТИЛГАН 

ДАСТУР
Оилада она сал бетоб бўлса, болалар маҳзун бўлиб қолади. Она 
кулса, болалар ҳам яйраб-яшнайди. Бироқ аёлларнинг аксари ёши 
ўтгани сари қандайдир касалликни орттириб олади. Кўпчилиги 
буни сезмайди. Сезса ҳам ўзи учун вақт ажратолмайди.

САЛКАМ БИР АСРЛИК ИЛМ ЙЎЛИ
аграр соҳа тараққиётига

хизмат қилмоқда

баъзи қийинчиликларга қарамай, университет 
қишлоқ хўжалиги бўйича кадрлар тайёрлашда 
кўплаб ижобий натижаларга эришди. Бу давр-
да унинг моддий-техник ва ўқув базаси янада 
мустаҳкамланди. Мутахассис тайёрлашнинг 
замонавий услублари ўзлаштирилди, профес-
сор-ўқитувчилар ҳамда талабалар шароити ях-
шиланди. Ўқув жараёни, ўқув ва илмий ишлар-
ни ташкил этиш, халқаро ҳамкорликни йўлга 
қўйиш каби масалаларни ҳал этиш ҳуқуқи кен-
гайди.

Илм, ўқиш ва ўқитиш ҳеч қачон бир жойда 
тўхтаб турмайди. Изланиш, ўрганиш ортидан 
такомиллашиб, бойиб бораверади. Яратилган 
қулай муҳит ва шароит бунда катта аҳамият 
касб этади. Шу жиҳатдан олганда, сўнгги сак-
киз-тўққиз йил университет фаолиятида алоҳи-
да эътироф этилишга лойиқ давр бўлди, десак 
айни ҳақиқат. Негаки шу вақт ичида бевосита 
Тошкент давлат аграр университетига дахлдор 
қатор ҳужжатлар қабул қилинди. Жумладан, 
Президентимизнинг 2018 йил 8 майдаги “Тош-
кент давлат аграр университетида олий маъ-
лумотли кадрлар тайёрлаш тизимини тубдан 
такомиллаштириш чора-тадбирлари тўғриси-
да”ги қарорига асосан, университет томони-
дан қишлоқ, ўрмон ва балиқчилик хўжалиги 
бўйича битта давлат таълим стандарти ишлаб 
чиқилди. 

Давлатимиз раҳбарининг 2019 йил 19 ав-
густдаги “Тошкент давлат аграр университети 
фаолиятини янада такомиллаштириш чора-
тадбирлари тўғрисида”ги ҳамда 2020 йил 
30 июлдаги “Аграр таълим тизимини янада 

такомиллаштириш чора-тадбирла-
ри тўғрисида”ги қарорлари билан 
эса университет ва унинг филиал-
ларида қишлоқ хўжалиги таълими 
ҳамда фани бўйича бир қатор дол-
зарб йўналишлари белгилаб берил-
ди. 

Қишлоқ хўжалигида инновацион 
ресурс тежамкор технологияларни қўл-
лаш, “ақлли” қишлоқ хўжалиги ва рақам-
ли технологияларни жорий этиш бўйича 

замонавий билимларга эга кадрларни тайёр-
лаш, ўқув-лаборатория базасини модерниза-
циялаш, ўқитувчилар, илмий ва илмий-педаго-
гик кадрларнинг хорижда малака оширишини 
ташкиллаштириш, фундаментал, амалий ва 
инновацион тадқиқотлар натижаларини ишлаб 
чиқаришга кенг жорий этиш, инновацион 
технологияларни яратишда моддий манфаат-
дорликни ошириш шулар сирасига киради. 
Айни пайтда университет жамоаси ушбу ва-
зифаларни бажариш учун фидокорона меҳнат 
қилмоқда. 

Кейинги бир йил ичида қишлоқ хўжали-
гининг устувор йўналишлари бўйича илмий 
лабораториялар ташкил этиш ва жиҳозлашга  
Жаҳон банки, Хитой ва Жанубий Корея тех-
ник кўмак лойиҳалари ҳисобидан 2 миллион 
доллардан ортиқ маблағ жалб этилди. Таълим 
ва илмий дастурларни амалга оширишга қара-
тилган грант маблағларни жалб этиш бораси-
да тизимли ишлар қилинди. Университетнинг 
Тижоратлаштириш жамғармаси маблағи 3,5 
миллиард сўмдан 10 миллиард сўмга етди. 

Агросаноатни ривожлантириш ва Ўрмон хў-
жалиги агентликлари, “Leo Garden”, “Agro 
Light Business”, “Multi Flora”, “PROMEАT” 
МЧЖ, “Sаfiа Cаfe & Bаkery” каби 26 та йирик 
ташкилот ва корхона билан дуал таълим йўлга 
қўйилди.  

2025 йилда 187 талаба Польша, Германия, 
Болгария каби мамлакатларга ҳақ тўланади-
ган қисқа муддатли ўқув амалиётига юбо-
рилди. Бу йўналишдаги ҳамкорликни янада 
кенгайтириш учун Хитой, Греция, Венгрия 
ва Хорватияга талабалар амалиётини таш-
кил этиш бўйича келишувларга эришилди. 
50 дан ортиқ профессор-ўқитувчи Польша, 
Туркия, Малайзия, Жанубий Корея, Хитой 
ва Россиянинг нуфузли олий таълим ҳамда 
илмий-тадқиқот ташкилотларига малака 
ошириш ва стажировкаларга юборилди. Ўз 
навбатида, Германия, Польша, Туркия, Ма-
лайзия, Жанубий Корея, Хитой ва Россия-
нинг етакчи олий таълим ва илмий-тадқиқот 
ташкилотларининг 30 дан ортиқ профессо-
ри университет ўқув машғулотларига жалб 
этилди. 

1350 ўринли, 4 қаватли ўқув биноси ре-
конструкция қилиниб, унда янги илмий ла-
бораториялар ташкил этилди. Шу кунларда 
1450 ўринли 5 қаватли янги ўқув биноси ва 
550 ўринли маъруза зали қурилиши якунлан-
моқда. Талабалар турар жойлари ва факультет 
бинолари, спорт майдонлари ҳам тубдан таъ-
мирланди.

Қисқа қилиб айтганда, қарийб бир асрлик 
тарихга эга ва бугунги кунга келиб замонавий 
таълим даргоҳига айланган Тошкент давлат 
аграр университети жамоаси юбилейни юқори 
малакали қишлоқ хўжалиги мутахассислари 
ҳамда қишлоқ хўжалиги фанларини ривожлан-
тиришдаги ютуқлари билан қарши олмоқда. 
Бунга, албатта, давлатимиз томонидан кўрса-
тилаётган эътибор, университет олимлари ва 
малакали педагоглар туфайли эришилди. Олий 
ўқув юрти жамоаси меҳнати эътибор ва ҳур-
матга лойиқ. Зеро, университетда ўтган вақт 
мобайнида эришилган натижалар, босиб ўтил-
ган илм йўли бунга асос бўлади.

мустаҳкам ўрнашиши билан боғлиқ. Шунинг 
учун ҳам юртимизда мактабгача таълимнинг 
давлат ўқув дастурларини халқаро стандарт-
лар асосида такомиллаштириш, мактабгача 
ёшдаги болаларни ҳар томонлама ривожлан-
тириш учун зарур шароитлар яратишга усту-
вор вазифа сифатида қаралмоқда. 

Президентимиз ЮНЕСКОнинг Самар
қанд саммитида сўзлаган нутқида ҳам пой-
тахтимизда ушбу ташкилот шафелигида 
Мактабгача таълимни ривожлантириш мин-
тақавий маркази очилишини айтиб ўтди. 
Ушбу марказнинг Ўзбекистонда бўлиши эса 
мактабгача таълим борасидаги ислоҳотлари-
миз дунё нигоҳида эканидан далолат.

— Мамлакатимизда таълим тизимининг 
барча босқичида давлат тилининг ўрни ва 
нуфузини мустаҳкамлаш, мактабгача ёшдан 
бошлаб болаларни миллий ғурур ва она ти-
лига ҳурмат руҳида тарбиялашга алоҳида 
эътибор қаратилмоқда. Айниқса, мактабгача 
таълим ташкилотларида болаларга давлат 

тилида сифатли таълим-тарбия бериш бу-
гуннинг долзарб масалаларидан бири бў-
либ турибди. Чунки айнан шу даврда бола 
нутқининг шаклланиши, тафаккурининг 
ривожланиши, атроф-оламни англаш жараё
ни содир бўлади, — деди Мактабгача ва 
мактаб таълими вазирлиги бўлим бошлиғи 
Гулбаҳор Парпиева. — Бугун республика-
миздаги мактабгача таълим ташкилотларида 
амал қилаётган “Илк қадам” давлат ўқув дас
турида болаларнинг оғзаки ва ёзма нутқини 
ривожлантириш, сўз бойлигини ошириш, 
она тилида мулоқот қилиш маданияти-
ни шакллантириш, адабиёт ва халқ оғзаки 
ижоди намуналаридан фойдаланиш каби 
йўналишларга алоҳида эътибор қаратилган. 
Шунингдек, педагоглар учун “Ўзбек тилида 
таълим-тарбия бериш методик қўлланма-
лари”, “Болалар нутқини ривожлантириш 
технологиялари” каби янги адабиётлар, ме-
тодик қўлланмалар, мультимедиали восита-
лар, интерактив ўйинлар ишлаб чиқилмоқда. 

Ушбу қўлланмаларда болаларнинг давлат 
тилини мукаммал ўзлаштиришига кўмак
лашиш, нутқ маданиятини ривожлантириш, 
таълим-тарбия жараёнини замон талаблари 
даражасида ташкил этиш, фарзандларимиз-
ни миллий қадриятлар ва анъаналарга ҳур-
мат руҳида тарбиялашга алоҳида эътибор 
берилган.

Мутахассиснинг айтишича, сўнгги йил-
ларда таълим-тарбия жараёни қардош тил-
ларда олиб бориладиган мактабгача таълим 
ташкилотларида ўзбек тили тўгараклари 
очилган, давлат тили ҳафталиклари ва бай-
рам тадбирлари мунтазам ўтказиб келин
япти. Булар болаларда ўзбек тилига меҳр, 
миллий қадриятларимизга ҳурмат, мулоқот 
маданиятини шакллантиришга хизмат қил-
моқда. Бу борадаги ишларни янада ривож
лантириш мақсадида кейинги йилдан бош
лаб мактабгача таълим ташкилотларида 
ўзбек тилини ўргатиш бўйича педагоглар 
учун ўқув қўлланмалар ишлаб чиқилиши 
айни муддао бўлди. “Менинг илк изоҳли 
луғатчам” расмли луғат китоби, ўзбек тили-
ни ўргатиш бўйича замонавий анимацион 
видео ва аудио маҳсулотлар эса болалар-
га бир олам завқ бағишлайди. Педагоглар 
эса ўзбек тилини ўргатишнинг замонавий 
шакллари ва усулларини ўйинлар орқали 
ўргатиш, жараёнларга инновацион ва ин-
дивидуал ёндашиш, болаларни мустақил ва 
эркин фикрлашга ўргатиш, луғат бойлиги-
ни ошириш, коммуникатив компетенцияси-
ни ривожлантириш, мулоқот маданиятини 
шакллантиришга ҳаракат қилади.

Мактабгача ёшдаги болаларга давлат ти-
лида таълим-тарбия бериш нафақат лингвис
тик жараён, балки миллий онг ва тафаккур-
ни шакллантиришнинг муҳим босқичидир. 
Яратиладиган қўлланмалар, изоҳли луғат ва 
анимацион маҳсулотлар эса ўзида бугуннинг 
энг бирламчи талаби — асл миллий контент-
ни акс эттиради.

Муножат раҳимжонова,
журналист

БОЛА, АВВАЛО, ОНА ТИЛИНИ ТАНИСИН
Аксарият ота-оналар 
фарзандини чет тилида 
таълим-тарбия бериладиган 
боғчаю мактабга жойлашга 
ҳаракат қилади. Бу билан улар 
ўзини бола келажаги учун 
яхшилик қилдим деб ўйлайди. 
Тўғри, дилбандларимиз 
камида 2 та чет тилини 
мукаммал ўрганиб олиши 
катта гап. 

Айни пайтда Учинчи Ренессанс пойдеворини мустаҳкамлаётган 
янги Ўзбекистон замини азалдан улуғ алломалар, илм дарғалари 
юрти, дунёга донғи кетган таълим масканлари шаклланган 
манзил сифатида танилган. Тошкент давлат аграр 
университетини шундай илм даргоҳлари сирасига киритиш 
мумкин. Чунки мазкур олий ўқув муассасаси, мана, 95 
йилдирки, аграр соҳа тармоқларига етук мутахассис ҳамда 
кадрлар етказиб бермоқда. 

Ушбу мақолани ҚОрақалпоқ 
тилида ҳам ўқиш учун 

QR-кодни сканер қилинг!



Мезон

Мулоҳаза

Газетадаги материалларни лотин ёзувига 
асосланган ўзбек алифбосида ўқиш  

учун мазкур QR-kodни сканер қилинг.

Салим Дониёров

Ўзбекистон Республикаси Президенти Администрацияси ҳузуридаги

34685 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “ШАРҚ” НМАК масъул.

Босмахона телефони: (71) 233-11-07.

“Янги Ўзбекистон” ва “Правда Востока” 

Шу мақсадда қатор ташкилотлар ҳам-
корлигида жамиятда маромийлик кайфи-
ятини шакллантиришга қаратилган маъ-
навий-маърифий тарғибот тадбирларини 
ўтказиш бўйича чора-тадбирлар дастури 
ишлаб чиқилди. Унга кўра, тарғибот ишла-
рида долзарб 90 кунлик белгилаб олинди.

Отабек ҲАСАНОВ, 
Республика Маънавият ва маърифат 
маркази раҳбари:

— Айрим оилаларда йиллар давомида 
катта машаққат билан тўпланган маблағни 
ном чиқариш, обрў қозониш мақсадида 
бир кунда ортиқча маросимлар, дабдаба-
ли тўйларга сарфлаб юбориш ҳолатлари 
кескин ортмоқда. Яна бир хавотирли ва-
зият шуки, кредитни зарурат учун эмас, 
балки обрў ёки одамлардан ортда қолмас-
лик учун олиш одатий ҳолга айланиб қол-
моқда. Оқибатда ёш оилалар ҳаётининг 
дастлабки йилларини қарз билан бошлай-
ди. Бу эса нафақат иқтисодий, балки руҳий 
босим бўлиб, кўпинча оилавий низолар, 
эрта ажралишлар ва бошқа кўнгилсиз ҳо-
латларга олиб келмоқда.

“Маромийлик” лойиҳаси аҳоли ора-
сида меъёрни сақлаш, исрофгарчиликдан 
тийилиш, шукроналик ва бағрикенглик 
фазилатларини тарғиб этишга қаратилган. 
Албатта, бу мақсадга дарров эришиб бўл-
майди. Инсон онги, тушунчаси, маънавий 
қарашларини ўзгартириш учун йиллар 
керак. Кўрилаётган чора-тадбирлар — би-
ринчи қадам. Илгари ҳам ушбу масалалар 
кўтарилган, бонг урилган. Аммо бу сафар 
илмий ва тизимли ёндашув қилмасак бўл-
майди.

2024 йил март-август ойларида тўй ва 
маросимларни ихчам, камхарж ўтказиш-
нинг оила иқтисоди ҳамда маънавиятига 
таъсирини ўрганиш мақсадида Оила ва 
гендер илмий-тадқиқот институти томо-
нидан 9 ҳудудда ўтказилган сўровномада 
1507 респондент иштирок этган. Натижа-
да 61 фоиз респондент тўйларни содда, 
оилавий муҳитда ўтказишни маъқул кўри-
ши маълум бўлди. 26 фоиз иштирокчи 
келишув асосида, 22 фоиз миллий анъа-
наларга мувофиқ, тўй ўтказиш тарафдори 
экани маълум бўлди.

“МАРОМИЙЛИК” ЛОЙИҲАСИ
маънавий тарбияга суянган ҳолда 

амалга оширилади
“Marry me”, “Love story” туридаги тад-

бирлар миллий қадриятларга ёт деб баҳо-
ланган. Сўровнома натижаларига кўра, 
тўйларда ўртача 300-500 киши қатнаши-
ши, 50-100 миллион сўм атрофида маблағ 
сарфланиши, 45-50 фоиз ҳолатда оила тўй 
учун қарз олиши аниқланган. 

2024 йилда мамлакатимиз бўйича тўй 
ва маросимларга тахминан 12 миллиард 
доллар сарфланган. 70-80 фоиз миграция 
маблағи тўй ва маъракаларга йўналтирил-
ган. Бу маълумотлар кишини ташвишлан-
тирмай қўймайди.

Ихчам тўй қилганларга рағбат меха-
низми ҳақида ҳам ўйлаяпмиз. Катта тўй 
ўтказиш одамлар орасида гап-сўз бўлиш, 
шуҳрат қозониш истагидан келиб чиқяпти. 
Ана шу шов-шувни ихчам тўйлар бора-
сида ҳам қилиш мумкин. “Сиз намунали 
оила экансиз, мана сизга рағбат”, дея тўй 
эгасини рағбатлантириш натижа беришига 
умид қиламиз. 

Йўл бошида турибмиз. Чора-тадбир-
лар кўпчиликка ёқмаслиги мумкин. Аммо 
бугун тўй-ҳашамлардаги исрофгарчи-
ликни ёшлар ҳам тушуняпти. Яқинда 
бир қизиқ маълумотга кўзим тушди. 30 
ёшгача бўлганлар ўртасида сўровнома 
ўтказилганда уларнинг 53 фоизи “Бизга 
дабдабали тўй керак эмас, ихчам тўй та-
рафдоримиз. Лекин ота-онамиз мажбур 
қиляпти” деган фикрларни билдирган. 
Ёшларнинг камхарж тўй қилиш иста-
ги таҳсинга сазовор. Демак, улар билан 
бирга тушунтириш, тарғибот ишларини 
олиб борсак, ота-оналарнинг ҳам дунёқа-
раши ўзгариши мумкин. Интернетдаги 
мақолаларимизни кўришлар сони ва “Шу 
саъй-ҳаракатларни эртароқ бошламайсиз-
ларми?”, “Яхши ҳам бошладинглар, шу 
асос керак эди бизга”, “Бизнинг маҳалла-
га ҳам келиб, тўй қиладиганларга тушун-
тиринглар” каби изоҳларни кўриб, кўн-
гилда умид пайдо бўлди. Демак, ортиқча 
чиқимсиз ихчам тўй ва маъракаларни 
халқимиз ҳам хоҳлаяпти. Фақат биз буни 
одамларга тўғри тушунтириб, етказа ол-
сак, аҳоли хайрихоҳлик билан қабул қил-
са, самара бўлиши шубҳасиз. 

Халқимиз азалдан илм-маърифатли, 
интеллекти юқори бўлган. Ўзбек деса 
фақат тўй, тадбир тушунилмаслиги шарт. 
Кейинги авлодга нимани қолдирамиз, 
қайси жиҳатимиз билан намуна бўламиз? 
Қайси қадрият, урф-одат ёки хусусияту 
фазилатларимиз мерос қолади? Шу каби 
саволларга жавоб топиш ҳақида ўйласак, 
ихчам, камхарж тўйга қандай зарурат бор-
лиги ойдинлашади.

Белгиланган 90 кундан кейин нима 
бўлади? Ташвиқотни давом эттирамиз-
ми ёки ҳуқуқий чораларни, мажбуриятни 
кучайтирамизми? Ишларимизни қайси 
йўналишда бажаришимиз керак? Албатта, 
ҳолат ўрганилади, илмий таҳлиллар ўтка-
зилади. Натижалар сарҳисоб қилинади ва 
лойиҳа доирасидаги ишларни шулардан 
келиб чиқиб режалаштирамиз. 

Шуҳрат УСМОНОВ,
Ўзбекистон фахрийларининг 
ижтимоий фаолиятини қўллаб-
қувватлаш “Нуроний” жамғармаси 
бошқаруви раиси ўринбосари:

— Оила ва маҳалланинг ижтимоий-
маънавий барқарорлигини асраш давлати-
миз сиёсатининг устувор йўналиши этиб 
белгиланган. Бу борада етарли шароит 
ва имконият яратилган бўлса-да, ҳали 
ҳам аҳолига тушунтириш керак бўлган 
масалалар кўп. Жумладан, сўнгги йил-
ларда ажрашишлар кўпайиши оқибатида 
ўғил-қизлар тарбиясида жиддий нуқсон-
лар пайдо бўлаётир. Айрим ҳамюртлари-
миз шуҳратпарастлик, манманликка бери-
либ, тўйлар, оилавий тантана, маърака ва 
маросимларда жуда катта исрофгарчилик-
ка йўл қўяётгани ҳам бор гап.

Албатта, муаммолар ўз-ўзидан пай-
до бўлмайди. Йиллар давомида йиғилиб 
боради ва аста-секин жамиятда оғриқли 
оқибатларни кўрсата бошлайди. Сўнгги 
пайтларда биз тантана, маърака, айниқса, 
тўй-ҳашамларни меъёрдан ортиқ даража-
да дабдаба билан ўтказяпмиз. Шу маъно-
да, турмушнинг пасту баландини кўрган, 
катта ҳаётий тажриба ва салоҳиятга эга ну-
ронийлар барча тадбирларда етакчиликни 
қўлга олиши керак. Оғриқли нуқталарда 

уларнинг ҳаётий тажрибаси бўй кўрсати-
ши шарт. Мамлакатимиз аҳолисининг 60 
фоиздан ортиғини ёшлар ташкил этади. 
Улар орасида жамиятда ўз ўрнини топган 
йигит-қизлар кўпчиликни ташкил қилади. 
Лекин тарбияси нуқсонли ёки ҳуқуқбузар-
ликка мойиллари ҳам йўқ эмас. 

Ажрашиш, алимент тўлашдан бўйин 
товлаш, оиласи ва болаларини ташлаб 
кетиш ҳолатлари учраяпти. Агар оилада 
маънавият юксак бўлса, бундай муаммо 
юзага келмайди. Бироқ оилаларда ҳам но-
мутаносиблик, келишмовчилик, зиддият-
лар ижтимоий-маънавий муҳитга салбий 
таъсир кўрсатади.

Маҳаллаларда кексалар маслаҳат гу-
руҳлари бор. Ушбу гуруҳлар раҳбарлари 
муаммоли оилаларга бириктириб қўйил-
ган. Муаммо катта, илдизи қаерда? Иш-
сизликда, яъни оиланинг изчил моддий 
базаси йўқлигида. Содда қилиб айтганда, 
оила бошлиғи ишламайди, ишлаш имко-
нияти йўқ ёки меҳнат қилишни истамай-
ди. Доимий даромадга эга эмас. Орзу-ҳа-
васи катта, аммо маблағ тополмайди. 
Талаблар турлича. Бу эса зиддият юзага 
келишига сабаб бўлмоқда. Шундай но-
мутаносиблик айни пайтда болалар тар-
биясига ҳам салбий таъсир қилади. Оила 
бошлиғи ёш, соғлом, аммо ишлашни 
истамаслиги каби ҳолатларга ҳам гувоҳ 
бўляпмиз. Дангасалик ҳам иллат аслида. 
Бу меъёрни таъминлаш, оила эҳтиёжла-
рини қондиришга тўсиқ бўлади. Шу боис, 
фақат тушунтириш, тарғибот-ташвиқот 
ишлари билан чекланиб қолмай, жиддий 
чора-тадбирлар кўришга тўғри келяпти.

Биргина мисол: пандемия даврида кўп 
хонадонларда фақат оила аъзолари билан 
ўтказилган файзли тўйларга гувоҳ бўлдик. 
Уларни ҳеч ким айбламади-ку! Вазият 
тақозо қилгандан кейин мана шундай тўй 
ўтказиш охир-оқибатда уларнинг “камха-
ражат билан ҳам яхши тўй қилиш мумкин 
экан” деган ички иқрорини юзага келтир-
ди. Инсон, аввало, ўз имкониятини баҳо-
лаши, шунга қараб қарор қабул қилиши 
керак. Шунда оилада, маҳаллада, жамият-
да ижтимоий-маънавий муҳитни соғлом-
лаштириш мумкин.

Мамлакатимизда қонун — устувор. 
Унга риоя қилиш — мажбурий. Белгилан-
ган қонунга ҳаётнинг ўзидан, муаммолар 
илдизидан келиб чиқиб ўзгартиришлар 
киритилса, дабдабабозлик, манманлик, 
исрофгарчиликнинг олди олинади.

Гулнора ЙЎЛЧИЕВА,
Ўзбекистон маҳаллалари уюшмаси 
масъул ходими:

— Шифокорлар ва оилаларни тадқиқ 
этувчи мутахассислар қариндошлар ўр-
тасида тузиладиган никоҳга хайрихоҳлик 
билдирмайди. Чунки қариндош билан қу-
рилган турмушдан туғиладиган болалар-
да ирсий касалликлар учраши эҳтимоли 
катта. Агар орада келишмовчилик чиқса, 
қариндошлик алоқаларига путур етиши 
ҳам мумкин. Бегоналар ўртасида тузил-
ган никоҳдан эса соғлом бола туғилади. 
Келин-куёв сабабли жамиятда ижтимоий 
алоқалар ривожланади. Шу билан бирга, 
тўй-маъракаларда ортиқча ҳавасга бери-
лиш оилани камбағалликка олиб боради. 

Ҳашаматли тўйга 
сарфланадиган 
маблағни эҳтиёжманд 
бир оиланинг ҳаётини 
яхшилашга йўналтириш 
— инсонийликнинг 
энг олий кўриниши. 
Қалбида шукрона, 
розилик бор инсон 
ҳамма нарсада меъёр, 
маромга амал қилади.

Жамиятда “маромийлик” лойиҳасига 
асосланган турмуш тарзини илгари суриш 
— энг катта вазифамиз. Халқимиз ораси-
да камтарлик ва шукроналик маданиятини 
мустаҳкамлаш, тўй-маъракаларни миллий 
қадриятларимизга мос, ортиқча дабдабадан 
холи ўтказишни одатга айлантириш оила-
лар фаровонлиги, миллат равнақига хиз-
мат қилади. Шунингдек, “ихчамлик бу — 
маданият” ғоясини кенг тарғиб этиш мақсад 
қилиб олинган. Бу борадаги ишлар ташки-
лий, анъанавий ва рақамли тарғибот йўна-
лишларида бажарилиши кўзда тутилмоқда.

Хусусан, фуқаролар орасида меъёрни 
сақлаш, исрофгарчиликдан тийилиш, шук
роналик ва бағрикенглик фазилатларини 
тарғиб этишга қаратилган лойиҳалар амал-
га оширилади. “Истеъмолчилик жамияти” 
мавзусида сиёсий-маърифат соатлари, семи-
нар-тренинглар ва очиқ мулоқотлар ташкил 
этилади. Исрофгарчилик ва ижтимоий-пси-
хологик оқибатлар бўйича таҳлилий мате-
риаллар, методик қўлланмалар тайёрланади. 
Медиакомпаниялар, видеороликлар, мақо-
лалар ва телекўрсатув ва радиоэшиттириш
лар орқали аҳоли орасида маромийлик ма-
данияти кенг тарғиб қилинади.

Мазкур ташаббус жамиятда соғлом 
маънавий муҳитни мустаҳкамлаш, ор-
тиқча исрофгарчиликнинг олдини олиш 
ва миллий қадриятларимизга асосланган 
меъёрий ҳаёт тарзини шакллантиришга 
хизмат қилади.

Шу йил 14 октябрь куни давлатимиз раҳбари 
раислигида маҳалла тизимини янада такомиллаштириш 
ва жойларда ишларни самарали ташкил этиш масалалари 
юзасидан ўтказилган видеоселектор йиғилишида 
маҳаллалардаги ижтимоий муҳит ва ёшлар тарбияси 
бўйича ечим топилиши керак бўлган қатор масалалар 
кўрсатиб ўтилди. Масалан, ажралиш, алимент тўлашдан 
бўйин товлаш, яқин қариндошлар ўртасидаги ва эрта 
никоҳларнинг салбий оқибатлари барчани қаттиқ 
ташвишга солиши кераклиги қайд этилди. Оила қуриш 
катта масъулият эканини ёшларга тушунтириш, 
ажралишларда фарзандлар оғир моддий аҳволга 
тушишининг олдини олиш учун никоҳ шартномаси 
тузишнинг афзалликларини тарғиб қилиш лозимлиги 
таъкидланди. Зайниддин ЭШОНҚУЛОВ, 

Ўзбекистон мусулмонлари идораси 
раиси ўринбосари:

— Жамиятда ортиқча исрофгарчилик, 
дабдабабозлик, шуҳратпарастлик ва меъ-
ёрни сақламаслик каби салбий ҳолатлар 
кузатилаётгани бор гап. Оилавий тадбир-
лар, тўй ва маросимларнинг ҳаддан ташқа-
ри дабдабали ўтказилиши аҳолининг 
ижтимоий-иқтисодий манфаатларига пу-
тур етказиб, миллий қадриятларга зид кай-
фият шаклланишига сабаб бўляпти. Шу 
боис, мамлакатимизда оилалар аҳил-иноқ-
лигини таъминлаш ва ажрашишларнинг 
олдини олиш борасида жиддий саъй-ҳара-
катлар амалга оширилмоқда.

Юртимизда оила қурилишидан то жамият 
ҳаётига сингишиб кетгунига қадар қўл-
лаб-қувватловчи тизим яратилган. Энг аввало, 
никоҳланувчи ёшлар иштирокида ФҲДЁ ва-
кили, имом-хатиб ва отинойини жалб этган 
ҳолда учрашувлар ҳам фойдали бўлмоқда.

Оилалар турмушини яхшилаш учун 
эҳтиёжмандларга уй-жой бериш ёки 
уй-жойини таъмирлаш, ишсизларга иш то-
пиб бериш, тадбиркорлик, ҳунармандчи-
ликка жалб қилиш, ёшлар вақтини унумли 
ўтказиш, муҳтожларга ёрдам бериш каби-
лар йўлга қўйилган. Бу йўналишда “Темир 
дафтар”, “Ёшлар дафтари” ва “Аёллар 
дафтари” орқали кўмак бериш тизими жо-
рий этилгани жуда савобли ишлардандир.

Агар келишмовчилик туфайли оила 
ажрашиш ёқасига келиб қолса, яраштирув 
комиссиялари, имом-домлалар, отинойи
лар ва икки йилдан буён ҳожи ота-она-
лар бундай оилаларни ислоҳ қилиш учун 
ҳаётий тажрибаси ҳамда билими ва са-
лоҳиятини ишга солмоқда. Мана шунча 
саъй-ҳаракатлар ва тушунтириш ишларига 
қарамай, арзимаган сабаблар билан ажра-
шишлар учраётгани хавотирли. 2025 йил-
нинг ўтган 6 ойида юртимизда 23,3 мингта 
ажрашиш қайд этилгани ташвишли. Ўй-
лаб кўрайлик, бунинг натижасида ками-
да 20 мингга яқин фарзанд тирик етимга 
айланади, бунинг ортидан қанчадан-қанча 
муаммолар юзага келади.

Битта ажрашиш туфайли эр-хотин то-
мондаги бир қанча кишилар ораси бузилади, 
фарзандлар сарсон бўлади. Натижада юзлаб 
одам орасига адоват тушади. Демак, атроф
даги низоли оилалардан хабар топсак, бе-
парво бўлмай, эр-хотиннинг орасини ислоҳ 
қилиб, яраштирсак, кўплаб савоб оламиз.

Кейинги пайтлардаги ажрашиш ҳолати 
тўй арафасидаги ортиқча сарф-харажат, 
сеп-сидирға ва жиҳозлар каби моддий 
жиҳатларга ҳам боғлиқ бўляпти. Тўйлар-
даги дабдаба ва исроф натижасида қарзга 
ботиш ёки “Ундай нарса қилди, бундай 
нарса қилди” деган важлар билан оилалар 
бузилаётгани катта мусибат. Ваҳоланки, 
бир ҳадиси шарифда пайғамбаримиз алай-
ҳиссалом “Энг баракали аёллар — хара-
жати (маҳри) енгил бўлганларидир”, деди-
лар. Демак, никоҳнинг аввали маҳр енгил 
бўлса, тўй харажати ҳам ихчам бўлади.

Аслида, оддий тўй нафақат иқтисо-
дий, балки маънавий барқарорлик омили. 
Маҳалла, диний соҳа ва жамоатчиликнинг 
ҳамжиҳатлиги орқали исрофгарчиликни 
чеклаш ҳамда миллий анъаналарни асраш 
мумкин. Бугунги ислоҳотлар ана шу қади-
мий тарбия ва маънавий тажрибага суян-
ган ҳолда амалга оширилмоқда. 

“Янги Ўзбекистон” мухбири
Рисолат МАДИЕВА ёзиб олди.

